
Ágrip	  	  

	  

Þessi	   greinargerð	   er	   hluti	   af	   lokaverkefni	   til	   B.Ed.-‐gráðu	   við	  Menntavísindasvið	   Háskóla	  

Íslands.	  Í	  greinargerðinni	  er	  fjallað	  um	  hvers	  vegna	  á	  að	  kenna	  um	  trúarbrögð.	  Hverjar	  eru	  

bestu	  leiðirnar	  í	  kennslu	  um	  trúarbrögð	  og	  hvert	  er	  mikilvægi	  hennar	  í	  nútímasamfélagi?	  

Hver	   getur	   ávinningur	   góðrar	   kennslu	   um	   trúarbrögð	   verið?	   Meginmarkmið	   þessa	  

lokaverkefnis	   er	   að	   búa	   til	   handbók	   um	   kennsluaðferðir	   sem	   unnar	   eru	   út	   frá	  

kennslubókinni	  Maðurinn	  og	  trúin	  eftir	  Gunnar	  J.	  Gunnarsson,	  sem	  fylgir	  með	   í	  viðauka.	  

Einnig	   er	   stuðst	   við	   fjölgreindakenningu	   Howard	   Gardner	   og	   hugsmíðahyggju	   sem	   þeir	  

Piaget,	   Dewey	   og	   Vygotsky	  mótuðu	   og	   eru	   þær	   kenningar	   og	   Aðalnámskrá	   grunnskóla	  

tengd	  við	  kennsluaðferðirnar.	  

Formáli	  

Mig	  langar	  að	  koma	  nokkrum	  þakkarorðum	  til	  þeirra	  sem	  voru	  mér	  til	  halds	  og	  	  

trausts	  við	  vinnslu	  þessarar	  ritgerðar.	  Ég	  vil	  þakka	  leiðsögukennaranum	  mínum,	  	  

Gunnari	  J.	  Gunnarssyni	  fyrir	  hjálpina	  og	  stuðninginn	  og	  vil	  ég	  þakka	  vinkonu	  minni,	  	  

Elsu	  Dórótheu	  Daníelsdóttur	  fyrir	  yfirlesturinn	  og	  ábendingarnar.	  Einnig	  vil	  	  

ég	  þakka	  fjölskyldu	  minni	  fyrir	  hvatninguna	  og	  fyrir	  að	  vera	  til	  staðar	  fyrir	  	  

mig.	  

Þetta	  lokaverkefni	  er	  samið	  af	  mér	  undirritaðri.	  Ég	  hef	  kynnt	  mér	  Siðareglur	  Háskóla	  

Íslands	  (2003,	  7.	  nóvember,	  http://www.hi.is/is/skolinn/sidareglur)	  og	  fylgt	  þeim	  

samkvæmt	  bestu	  vitund.	  Ég	  vísa	  til	  alls	  efnis	  sem	  ég	  hef	  sótt	  til	  annarra	  eða	  fyrri	  eigin	  

verka,	  hvort	  sem	  um	  er	  að	  ræða	  ábendingar,	  myndir,	  efni	  eða	  orðalag.	  Ég	  þakka	  öllum	  

sem	  lagt	  hafa	  mér	  lið	  með	  einum	  eða	  öðrum	  hætti	  en	  ber	  sjálf	  ábyrgð	  á	  því	  sem	  missagt	  

kann	  að	  vera.	  Þetta	  staðfesti	  ég	  með	  undirskrift	  minni.	  

	  

	  

Reykjavík,	  ____.__________________	  20__	  

	  

_________________________________	   _________________________________	  

Inngangur	  	  

Trú	  mannsins	  á	  æðri	  máttarvöld	  hefur	  ætið	   fylgt	  honum	  og	  á	   sér	   langa	  og	   flókna	   sögu.	  

Fjölbreytileiki	   trúarbragða	   er	   mikill	   og	  mörg	   þeirra	   eru	   ólík	   þegar	   kemur	   að	   gildum	   og	  

hefðum,	  en	  eiga	  einnig	  ýmislegt	  sameiginlegt.	  Trúin	  kemur	  við	  sögu	  í	  mörgum	  af	  merkustu	  

atburðum	   heimssögunnar	   og	   virðist	   oft	   vera	   blóraböggull	   ófriðar	   og	   stríðs.	   Fáfræði	   og	  

rangtúlkun	  á	  trú	  getur	  haft	  í	  för	  með	  sér	  fordóma	  sem	  getur	  leitt	  til	  deilna	  á	  milli	  manna	  

sem	  hafa	  ólík	  sjónarmið	   í	   trúarlegum	  efnum.	  Nú	  á	   tíma	  fjölhyggju	  og	   fjölmenningar	  búa	  

mismunandi	   samfélagshópar	   í	   návist	   hvor	   við	   annan.	   Því	   er	   fræðsla	   um	  ólík	   trúarbrögð	  

mikilvæg	  og	  ætti	  grunnskólinn	  að	  vera	  kjörin	  staður	  til	  að	  efla	  slíka	  fræðslu.	  Skólinn	  þarf	  

nú	   á	   dögum	   að	   taka	   mið	   af	   þeirri	   menningarlegu	   fjölbreyttni	   sem	   fylgir	   aukinni	  

fjölmenningu.	  

Hér	  á	  eftir	  verður	  reynt	  að	  svara	  spurningunum:	  Hvers	  vegna	  á	  að	  kenna	  um	  trúarbrögð?	  

Hverjar	  eru	  bestu	  leiðirnar	  í	  kennslu	  um	  trúarbrögð	  og	  hvert	  er	  mikilvægi	  hennar	  í	  nútíma-‐

samfélagi?	   Hver	   getur	   ávinningur	   góðrar	   kennslu	   um	   trúarbrögð	   verið?	  Meginmarkmið	  

þessa	   lokaverkefnis	   er	   að	   búa	   til	   hugmyndir	   um	   kennsluaðferðir	   sem	   unnar	   eru	   út	   frá	  

kennslubókinni	   Maðurinn	   og	   trúin	   eftir	   Gunnar	   J.	   Gunnarsson	   og	   verður	   stuðst	   við	  

fjölgreindakenningu	  Howard	  Gardner	  og	  hugsmíðahyggju	  sem	  Piaget,	  Dewey	  og	  Vygotsky	  

mótuðu.	   Telur	   höfundur	   að	   þessar	   kenningar	   henti	   vel	   til	   kennslu,	   því	   þær	   taka	   tillit	   til	  

reynslu	   nemenda	   og	   að	   nemandinn	   sé	   virkur	   í	   sínu	   námi.	   Áhugi	   höfundar	   á	   að	   útbúa	  

hugmyndir	   að	   kennsluaðferðum	   kviknaði	   út	   frá	   námi	   hans	   við	   Háskóla	   Íslands	   á	  

menntavísindasviði.	  Þar	  lærði	  höfundur	  að	  nám	  á	  að	  vera	  skemmtilegt	  og	  fræðandi	  og	  út	  

frá	  því	  kviknaði	  hugmyndin	  af	  þeim	  kennsluleiðbeiningum,	  sem	  eru	  í	  þessari	  ritgerð.	  	  

	  

	  

	  

	  



8	  

Trúarbragðafræði	  og	  Aðalnámská	  Grunnskóla	  	  

	  

Samfélagsgreinar	   eru	   samheiti	   námsgreina	   sem	   eru	   kenndar	   í	   íslenskum	   skólum.	   Þær	  

námsgreinar	   sem	   tilheyra	   samfélagsgreinum	   eru	   saga,	   lífsleikni,	   landafræði,	   heimspeki,	  

trúarbragðafræði,	   þjóðfélagsfræði	   og	   siðfræði.	   Það	   er	   í	   höndum	   skólanna	   að	   haga	  

greinaskiptingu	   eftir	   því	   hvað	   er	   hentugast,	   skynsamlegast	   og	   árangursríkast.	   Skólarnir	  

skulu	   hafa	   öll	   hæfniviðmið	   almenna	   hluta	   aðalnámskrár	   til	   hliðsjónar	   við	   gerð	  

greinaskiptingarinnar.	  (Mennta-‐	  og	  menningarmálaráðuneytið,	  2013:	  194).	  	  

Í	   námskrá	  greinasviðanna	  er	   lögð	  áhersla	  á	  að	   tekið	   sé	  mið	  af	   grunnþáttum	  menntunar	  

sem	   fjallað	   er	   um	   í	   almenna	  hluta	   aðalnámskrárinnar,	   þ.e	   læsi,	   sjálfbærni,	   heilbrigði	   og	  

velferð,	   lýðræði	   og	   mannréttindum,	   jafnrétti	   og	   sköpun.	   (Mennta-‐	   og	  

menningarmálaráðuneytið	  2011:	  34–37.	  )	  	  	  

Í	   samfélagsgreinum	   læra	   nemendur	   um	   menningu	   og	   samfélög	   á	   gagnrýnin	   og	  

upplýsandi	   hátt	   og	   fræðast	   um	   mikilvæg	   gildi	   eins	   og	   jafnrétti,	   lýðræði,	   virðingu	   og	  

umhyggju	  og	  þýðingu	  þessara	  gilda	  fyrir	  farsælt	  líf	  (Mennta-‐	  og	  menningarmálaráðuneytið	  

2013:195).	   Þó	   svo	   að	   samfélagsgreinar	   deili	   gildum	   og	   markmiðum	   með	   öðrum	  

námsgreinum	  hafa	  þær	  þá	   sérstöðu	  að	   veita	  nemendanum	  þau	   verkfæri	   að	   geta	  þróað	  

með	   sér	   skilning	   á	   sjálfum	   sér	   og	   öðrum,	   eins	   umhverfi	   sínu	   og	   samfélagi.	   Í	  

samfélagsgreinum	   er	   stuðst	   við	   að	   örva	   gagnrýna	   og	   skapandi	   hugsun,	   nemendur	   eru	  

hvattir	   til	  þess	  að	  færa	  rök	  fyrir	  máli	  sínu.	   	  Hver	  grein	   innan	  samfélagsgreinanna	   	  gegnir	  

ákveðnu	  hlutverki.	  Trúarbragðafræðin	  á	  að	  auka	  skilning	  á	  ríkjandi	  trúarbrögðum,	  einnig	  

ólíkum	   trúarhefðum	   og	   efla	   umburðarlyndi	   og	   víðsýni	   hjá	   nemendum	   (Mennta-‐	   og	  

menningarmálaráðuneytið	  2013:	  196).	  

Samkvæmt	   Aðalnámskrá	   grunnskóla	   eiga	   nemendur	   við	   lok	   10.	   bekkjar	   að	   hafa	  

tileinkað	  sér	  hæfni	  til	  að	  geta	  tekið	  sjálfstæðan	  þátt	  í	  lýðræðislegu	  samstarfi	  og	  samræðu.	  

Útskýrt	  með	  dæmum	  margbreytileika	  mannlífsins	  og	  ólíkan	  bakgrunn	  fólks,	  borið	  virðingu	  

fyrir	  frelsi	  fólks	  til	  mismunandi	  trúar,	  lífsgilda,	  skoðana	  og	  lífshátta.	  Nemendur	  eiga	  einnig	  

að	   geta	   vegið	  og	  metið	   skoðanir	   og	  upplýsingar,	   brugðist	   við	   þeim	  á	   fordómalausan	  og	  

réttsýnan	   hátt.	   Fengist	   við	   samfélagsleg	   og	   siðferðisleg	   málefni	   af	   mismunandi	  

sjónarhólum.	   Rökrætt	   stöðu	   sína	   sem	   þátttakandi	   í	   samfélaginu,	   réttindi,	   skyldur	   og	  

gildismat,	  sýnt	  ábyrgð	  í	  samskiptum,	  umgengni	  og	  lífsháttum,	  m.a.	  með	  vísan	  til	  réttinda	  

samkvæmt	   alþjóðasáttmálum.	   Komið	   þekkingu	   sinni	   og	   viðhorfum	   á	   framfæri	   með	  

fjölbreyttum	  og	  markvissum	  hætti,	  einn	  sér	  og	  í	  samstarfi	  við	  aðra.	  Rökrætt	  gildi	  jafnréttis	  

og	  mannréttinda	  á	  öllum	  sviðum	  samfélagsins	  og	  þekkt	  almenn	  ákvæði	  um	  mannréttindi.	  

Sýnt	  sjálfsaga,	   sjálfstraust	  og	  virðingu	   í	  margvíslegum	  samskiptum	  og	  samstarfi	  við	  ólíka	  

einstaklinga.	  Ígrundað	  eigin	  getu	  til	  aðgerða	  og	  gert	  sér	  grein	  fyrir	  afleiðingum	  gerða	  sinna	  

eða	   aðgerðaleysis.	   Útskýrt	   gildi	   reglna	   í	   samskiptum	   fólks	   í	   fjölskyldu,	   vinahópi	   og	  

þjóðfélaginu	   í	  heild	  og	   tekið	  þátt	   í	  að	  móta	  slíkar	   reglur.	  Tekið	  þátt	   í	   samfélagsmálum	  á	  

ábyrgan	  hátt	  og	  beitt	  sér	  í	  málefnum	  sem	  varðar	  almannaheill	  ásamt	  því	  að	  sinna	  	  velferð	  

og	   hag	   samferðafólks	   síns	   (Aðalanámskrá	   grunnskóla	   2013:	   202-‐203).	   Það	  má	   þó	   finna	  

þessi	  atriði	  í	  eldri	  námskrám	  í	  trúarbragðafræðslu	  en	  í	  þeirri	  nýju	  eru	  ríkari	  áherslur	  lagðar	  

á	  þessi	  atriði.	  Eins	  eru	  þau	  betur	  tengd	  viðfangsefnum	  eins	  og	  siðfræði	  og	  lífsleikni.	  	  

Með	   þessu	   er	   verið	   að	   leggja	   áherslu	   á	   hið	   sögulega,	   menningarlega	   og	   félagslega	  

hlutverk	  og	  samhengi	  trúarbragða	  og	  margbreytileika	  til	  að	  takast	  á	  við	  hann	  áréttaður.	  Í	  

námskránni	  er	  að	  finna	  markmið	  sem	  snúa	  að	  inntaki	  trúarbragða	  og	  þá	  hæfni	  til	  að	  takst	  

á	   við	   það.	   Enn	   er	   þó	   lögð	   áhersla	   á	   þá	   þætti	   trúarbragða	   eins	   og	   læsi	   á	   frásagnir,	  

kenningar,	  hátíðir,	   tákn,	  siði	  og	  hefðir	   í	  kristni	  eins	  og	  annarra	  helstu	  trúarbragða	  heims	  

og	   hæfni	   til	   að	   greina	   áhrif	   helstu	   trúarbragða	   á	   samfélög	   og	   menningu.	   Þar	   sem	  

hæfniviðmiðin	  byggjast	  á	  þekkingu	  á	  inntaki	  kristintrúar	  og	  annarra	  trúarbragða	  heimsins	  

mætti	   færa	   rök	   fyrir	   því	   að	   einnig	   eigi	   að	   taka	   mið	   af	   inntaksmiðaðri	   nálgun	   í	  

trúarbragðafræðslunni	  (Gunnar	  J.	  Gunnarsson,	  2014	  ).	  

Trúarbrögð	  mannsins	  

	  

Í	  hugtakinu	  trúarbrögð	  felst	  sú	  hugmynd	  að	  í	  veröldinni	  ríki	  kraftur	  sem	  setur	  náttúrunni	  

lögmál,	  viðheldur	  heimsrásinni	  og	  geti	  gripið	  inn	  í	  örlög	  og	  líf	  manna.	  Trú	  á	  yfirnáttúruleg	  

máttarvöld	  getur	  birst	  í	  hinum	  ýmsu	  myndum	  og	  telja	  menn	  að	  þeir	  geti	  haft	  einhver	  áhrif	  

á	   þau	   að	   vissu	   marki	   (Haraldur	   Ólafsson,	   2007).	   Hefðbundnar	   orðaskýringar	   á	  

trúarbrögðum,	  mætti	  túlka	  á	  eftirfarandi	  hátt:	  trúarkerfi	  sem	  felur	  í	  sér	  dýrkun	  á	  guði	  eða	  

guðum,	   bænir,	   trúarlegar	   og	   siðferðislegar	   reglur.	   Það	   eru	   til	  margar	   undantekningar	   á	  

skilgreiningu	  trúarbragða,	  að	  það	  er	  hvorki	  tæmandi	  né	  nákvæmt.	  Þannig	  að	  í	  staðinn	  fyrir	  

að	  segja	  að	  trúarbrögð	  verði	  að	  hafa	  einhver	  ákveðin	  einkenni,	  er	  gagnlegra	  að	  skrá	  niður	  

þá	   eiginleika	   sem	   eru	   almennt	   viðurkenndir	   í	   trúarbrögðum,	   hvað	   er	   það	   sem	   er	   að	  

einhverju	  leyti	  augljóst	  með	  eftirfarandi	  hætti:	  

Trúar	  kerfið,	  eru	  nokkur	  viðhorf	  sem	  passa	  saman	  að	  einhverju	  leiti	  og	  kerfisbundin	  túlkun	  

á	  alheimnum	  og	  stað	  fólksins	  í	  honum.	  Þetta	  er	  einnig	  kallað	  heimssýn.	  

Samfélag,	  þá	  er	  trúarkerfinu	  deilt	  og	  stundað	  í	  hóp.	  

Goðsagnir,	   sögur	   sem	   túlka	   trúarhugmyndir	   hópsins	   eru	   endursagðar.	   Dæmi	   um	   slíkar	  

goðsagnir	   eru	   meðal	   annars	   helstu	   viðburðir	   í	   lífi	   Hindu	   guðsins	   Krishna,	   uppljómuð	  

reynsla	  Búdda,	  fólksflótti	  Ísraelsmanna	  frá	  kúguninni	  í	  Egyptalandi,	  dauði	  og	  upprisa	  Jesú	  

eða	   flótti	   Muhammeds	   frá	  Mecca	   til	   Medina.	   Fræðimenn	   kalla	   slíkar	   sögur,	   goðsagnir.	  

Hafa	  ber	  í	  huga	  að	  þó	  að	  fræðimenn	  kalli	  þessar	  sögur	  goðsagnir	  eru	  þeir	  ekki	  að	  segja	  að	  

þær	  séu	  ekki	  sögulega	  sannar,	  heldur	  að	  sögurnar	  eru	  miðja	  trúarinnar.	  

Helgisiðir,	  trúin	  er	  gerð	  raunveruleg	  í	  gegnum	  ákveðnar	  athafnir.	  

Siðfræði,	   reglur	   um	   hegðun	   mannsins	   eru	   staðfestar.	   Oft	   er	   þetta	   skoðað	   út	   frá	  

yfirnáttúrulegum	   þáttum,	   en	   þeir	   geta	   einnig	   verið	   skoðaðir	   út	   frá	   félagslegum	  

sjónarmiðum.	  

Einkenni	  tilfinningarlegrar	  reynslu,	  meðal	  þeirra	  tilfinningarlegu	  reynslu	  sem	  eru	  yfirleitt	  í	  

tengslum	   við	   trúarbrögð	   eru	   skelfing,	   sektarkennd,	   ótti,	   leyndardómur,	   hollusta,	  

umbreyting,	  endurfæðing,	  frelsun,	  alsæla,	  sæla	  og	  innri	  friður.	  	  

Efnisleg	   tjáning,	   í	   trúarbrögðum	   má	   finna	   hina	   ýmsa	   efnislegu	   þætti	   eins	   og	   styttur,	  

málverk,	   tónverk,	  hljóðfæri,	   trúarlega	  hluti,	  blóm,	   reykelsi,	   fatnað,	  arkitektúr	  og	   tiltekna	  

staði.	  

Helgisiðir,	   þar	   sem	   gerður	   er	   greinamunur	   á	   milli	   þess	   sem	   er	   heilagt	   og	   það	   sem	   er	  

venjulegt,	   þar	   sem	   gerður	   er	   greinamunur	   á	   ákveðnum	   hlutum	   ,	   athöfnum,	   fólki	   og	  

stöðum	  sem	  deila	  heilagleika	  (Molloy,	  2013:	  6-‐7).	  

Trúarbrögð	  eru	  margbreytileg	  og	  eru	  allt	  frá	  fjölmennum	  trúarbrögðum	  sem	  byggja	  á	  

eingyðistrú,	   eins	   og	   t.d	   kristni	   eða	   íslam	   til	   trúarbragða	   hjá	   hinum	   ýmsu	   ættbálkum	   í	  

Ástralíu	  og	  Afríku	  sem	  hafa	  fjölgyðistrú	  og	  byggja	  sína	  trú	  á	  munnlegum	  hefðum.	  Þó	  svo	  

að	  það	  sé	  auðvelt	  að	  sjá	  skyldleika	  hjá	  hinum	  ýmsu	  trúarbrögðum	  geta	  þau	  líka	  verið	  mjög	  

ólík	   og	   eins	   getur	   verið	   ólík	   áhersla	   innan	   sömu	   trúarbragða.	   Það	   fer	   allt	   eftir	   þeim	  

menningarsvæðum	   sem	   trúarbrögðin	   eru	   iðkuð	   í	   og	   er	   þetta	   allt	   samspil	   sögu	   og	  

menningar	   (Þórhallur	   Heimissson	   2005:	   58-‐67).	   Helstu	   trúarbrögð	  mannkyns	   hafa	   bæði	  

mótað	  og	  endurspeglað	  gildismat	  þess	   samfélags	   sem	  þau	  hafa	  verið	  hluti	   af.	   Í	   gegnum	  

tíðina	   hafa	   trúarleiðtogar	   haft	   mikil	   áhrif	   í	   að	   móta	   siðferðisleg,	   þjóðfélagsleg,	  

samfélagsleg	   og	   pólitísk	   viðmið	   sem	   enn	   eiga	   við	   í	   mörgum	   löndum.	   Spenna	   hefur	   oft	  

skapast	   á	   milli	   veraldlegra	   og	   trúarlegra	   stofnana	   	   vegna	   aukinna	   valda	   veraldlegra	  

valdhafa	  nútímans	  í	  samfélaginu.	  Það	  er	  vegna	  þess	  að	  mörgum	  þykir	  hagsmunir	  ,,kirkju”	  

og	  ,,ríkis”	  ekki	  fara	  saman	  (Trúarbrögð	  heimsins	  í	  mynd	  og	  máli	  1999:13).	  	  	  	  	  

Samfélagsþróunin	   hefur	   leitt	   af	   sér	   fjölmenningarlegt	   samfélag	   og	   því	   eru	   ekki	   ein	  

trúarbrögð	   í	   sérstöðu	   heldur	   búi	   hér	   fjöldi	   fólks	   með	   margbreytileg	   lífsviðhorf	   og	  

trúarbrögð.	   Það	   er	   því	   alltaf	   viss	   hætta	   á	   trúarlegri	   innrætingu	   og	   mismunun	   á	   milli	  

trúarbragða	   og	   í	   samfélaginu	   er	   viss	   ,,sekúlarsering”	   eða	   ,,afhelgun”	   sem	  er	   þróun	   sem	  

hefur	  átt	  sér	  stað	  í	  heiminum,	  þar	  sem	  trúarbrögð	  og	  trúarstofnanir	  hafa	  núna	  minni	  áhrif	  

á	  samfélagið.	  Hér	  á	  landi	  kemur	  þessi	  þróun	  fram	  með	  þeim	  hætti	  að	  fleiri	  stofnanir	  hafa	  

losað	   sig	   undan	   valdi	   og	   forræði	   kirkjunnar	   (Gunnar	   J.	   Gunnarsson,	   2005).	   Fræðimenn	  

hafa	  velt	  fyrir	  sér	  þörf	  mannsins	  á	  að	  trúa	  og	  sett	  fram	  hinar	  ýmsu	  kenningar	  sem	  eiga	  að	  

útskýra	  það.	  Endurspegla	  kenningarnar	  í	  flestum	  tilvikum	  þann	  þjóðfélagslega	  uppruna	  og	  

þróun	   sem	  orðið	   hefur	   varðandi	   þær	   hugmyndir	   sem	  menn	   hafa	   um	   trú.	   Átrúnaður	   og	  

menning	   í	   nútímanum	   birtast	   víðsvegar	   um	   heiminn	   meðal	   ólíkra	   og	   fjarskyldra	   þjóða	  

(Haraldur	  Ólafsson,	  2007).	  Maðurinn	  hefur	  mikla	  þörf	  fyrir	  því	  að	  trúa	  á	  æðra	  máttarvald,	  

til	  að	  geta	  útskýrt	  tilveru,	  tilgang	  og	  markmið	  með	  lífinu.	  Ein	  af	  frumþörfum	  mannsins	  er	  

að	  finna	  leið	  til	  að	  takast	  á	  við	  dauðann.	  Því	  að	  einn	  daginn	  deyjum	  við	  öll	  og	  verðum	  við	  

að	   horfast	   í	   augu	   við	   þann	   sársauka	   sem	  því	   fylgir	   að	  missa	   einhvern	   nákominn.	   En	   þá	  

vakna	   upp	   spurningar	   eins	   og	   þessar:	   er	   eitthvað	   til	   sem	   heitir	   sál	   og	   hvað	   verður	   um	  

sálina	   þegar	   við	   deyjum,	   fæðumst	   við	   aftur	   eða	   er	   allt	   búið	   eftir	   dauðann?	   Á	   þeim	  

stundum	  leitar	  fólk	  oftast	  í	  trúna	  í	  leit	  að	  svörum.	  Trúin	  getur	  hjálpað	  fólki	  að	  takast	  á	  við	  

erfiðleika	  og	  trúarlegar	  athafnir	  veita	  oft	  huggun.	  Trúin	  hjálpar	  til	  við	  að	  tengjast	  þessum	  

óþekkta	  heim	  og	  svara	  spurningum	  eins	  og	  hvaðan	  við	  komum,	  hver	  við	  erum	  og	  hvert	  við	  

erum	   að	   fara.	   Fólk	   þráir	   einnig	   góða	   heilsu,	   gott	   framboð	   af	  mat	   og	   skilyrði	   til	   þess	   að	  

tryggja	  þessa	  þætti.	  Fyrir	  tíma	  nútíma	  vísinda	  leitaði	  fólk	  í	  trúna	  og	  gerir	  það	  enn	  þann	  dag	  

í	  dag	   (Molloy:9-‐10).	  Margar	  hugmyndir	   sem	  eru	   ríkjandi	   í	  átrúnaði	  og	  nútíma	  menningu	  

birtast	  víða	  um	  heim	  á	  meðal	  fjarskyldra	  og	  ólíkra	  þjóða.	  Enn	  þann	  dag	  í	  dag	  er	  hægt	  að	  

finna	  líkingar	  á	  háttum	  nútíma	  trúarbragða	  og	  fundist	  hafa	  í	  hinum	  elstu	  rituðu	  heimildum	  

um	   anda,	   guði	   og	   ýmsar	   trúarlegar	   athafnir.	   Allstaðar	   er	   verið	   að	   leitast	   við	   að	   gera	  

veröldina	  skiljanlega	  og	  oft	  eru	  mörkin	  á	  milli	  þekkingar	  og	  trúar	  óskýr.	  Þrátt	  fyrir	  alla	  þá	  

gífulegu	   fjölbreyttni	   sem	   til	   er	   um	   hugmyndir	   og	   athafnir	   sem	   tengdar	   eru	   átrúnaði	   er	  

samt	  sem	  áður	  eins	  og	  eitthvað	  sé	  sameiginlegt	  með	  trúarhugmyndum	  	  á	  öllum	  tímum	  og	  

alls	  staðar	  (Haraldur	  Ólafsson,2007).	  

Fordómar	  og	  staðalímyndir	  

	  

Í	   Barnasáttmála	   Sameinuðu	   þjóðanna	   frá	   2.	   nóvember	   1992,	   28.	   grein	   kemur	   fram	   að	  

aðildarríkin	   viðurkenni	   rétt	   barna	   til	   menntunar	   og	   að	   allir	   eigi	   að	   fá	   að	   njóta	   sömu	  

tækifæranna	  til	  þess.	  Það	  fellst	  meðal	  annars	  í	  því	  að	  koma	  á	  skyldu	  til	  grunnmenntunar	  

sem	   allir	   geta	   notið	   ókeypis	   	   það	   kemur	   síðan	   fram	   í	   30.	   grein	   að	   réttindi	   barna,	   sem	  

tilheyra	  minnihlutahópum,	  að	  þau	  eigi	  að	  fá	  að	  njóta	  eigin	  menningar,	   játa	  og	  iðka	  eigin	  

trú,	   og	   nota	   eigið	   tungumál	   í	   samfélagi	   með	   öðrum	   í	   hópnum	  

(Barnasáttmáli	  	  Sameinuðu	  	  þjóðanna,	  1992).	  Telja	  mætti	  að	  með	  aukinni	  viðurkenningu	  á	  

hæfni	  barna	  í	  skólastarfi	  og	  með	  aukinni	  hvatningu	  til	  virkari	  samvinnu	  barna,	  foreldra	  og	  

kennara,	   heimamenningar	   og	   skólamenningar,	   megi	   auka	   velgengni	   hjá	   börnum	   af	  

erlendum	   uppruna.	   Það	   bætir	   stöðu	   þeirra	   og	   eykur	   virkni	   þeirra	   í	   samfélaginu	   (Hanna	  

Ragnarsdóttir	  2004).	  

Í	   bók	   Sigurðar	   Pálssonar	   Uppeldisréttur	   frá	   árinu	   2011	   kemur	   fram	   að	   samkvæmt	  

reglum	  Sameinuðu	  þjóðanna	  mega	  þau	  börn	  sem	  aðhyllast	  íslam	  iðka	  trú	  sína	  í	  skólanum.	  

Það	   er	   þó	   ekki	   algengt	   að	   börn	   fari	   með	   bænir	   fimm	   sinnum	   á	   dag,	   eins	   og	   fullorðnir	  

múslimar	  gera	  en	  þegar	  komið	  er	  á	  unglingsárin	  vilja	  þau	  ef	  til	  vill	  fara	  að	  biðja	  bænir.	  Þá	  á	  

skólinn	  að	  útvega	  þeim	  aðstöðu	  til	  þess	  (Sigurður	  Pálsson,	  2011:	  75).	  Skólinn	  þarf	  einnig	  

að	  vera	  undir	  það	  búinn	  ef	  nemandi	  vill	  taka	  þátt	  í	  föstunni	  Ramadan.	  Þeir	  nemendur	  sem	  

aðhyllast	  ekki	  sömu	  trúarbrögðum	  gætu	  veitt	  þessu	  athygli	  og	  varast	  þarf	  því	  að	  fordómar	  

gætu	  komið	  upp	   (	  Sigurður	  Pálsson,	  2011:	  60).	  Hér	  er	  ekki	  verið	  að	  álykta	  að	  skólinn	  sé	  

vígvöllur	  ólíkra	  skoðana,	  heldur	  að	  fólk	  eigi	  að	  vera	  meðvitað	  um	  það	  að	  ekki	  eru	  allir	  eins	  

og	   að	   fólk	   skuli	   bera	   virðingu	   fyrir	   skoðunum	   annarra	   án	   þess	   að	   vera	   með	   fordóma.	  

Lykillinn	  af	  skilningi	  á	  menningu	  annarra	  og	  sinni	  eigin	  er	  þekking	  á	  átrúnaði.	  Það	  kallast	  

að	   vera	   með	   fordóma	   þegar	   maður	   dæmir	   einhvern	   án	   þess	   að	   þekkja	   hann,	   þá	   er	  

einstaklingurinn	   dæmdur	   út	   frá	   einhverri	   staðalímynd	   sem	   hefur	   verið	   alhæfð	   yfir	   á	  

einhvern	   	   ákveðinn	   hóp	   sem	   fólk	   hefur	   séð	   í	   sjónvarpi,	   bíómyndum,	   fjölmiðlum	   eða	   úr	  

umhverfinu.	   Fólk	   á	   í	   hættu	   að	   flokka	   einstaklinga	   í	   hópa	   út	   frá	   trúarbrögðum,	   húðlit,	  



14	  

uppruna,	   menningu	   og	   hegðun	   (Guðrún	   Pétursdóttir,	   2001:18-‐19).	   Skilningsleysi	   og	  

vanþekking	  er	   jarðvegur	   fordóma	   (Sigurður	  Pálsson,	  1997:	  147).	  Það	  er	  hægt	  að	  koma	   í	  

veg	  fyrir	  fordóma	  með	  almennri	  þekkingu	  á	  trúarbrögðum.	  	  

Af	  hverju	  að	  kenna	  trúarbragðafræði	  

	  

Þegar	  ólíkir	  menningarhópar	  þurfa	  að	  læra	  að	  búa	  á	  sama	  stað	  og	  bera	  virðingu	  hver	  fyrir	  

öðrum	   og	   menningu	   hvers	   annars,	   er	   það	   kallað	   fjölmenningarsamfélag	   og	   hefur	  

fjölmenning	   á	   Íslandi	   aukist	  mikið	   á	   undanförnum	   árum.	  Með	   fjölmenningu	   fylgir	   fjöldi	  

ólíkra	   trúarbragða,	  viðhorfa	  og	   lífsskoðana	  sem	  mætast	   í	  einu	  og	  sama	  samfélaginu.	  Því	  

ætti	  markmiðið	   í	   fjölmenningarlegri	   kennslu	   að	   vera	   að	   auka	   skilning	   hjá	   nemendum	   á	  

menningu	   annarra	   og	   sinni	   eigin.	   Eins	   að	   vinna	   gegn	   fordómum	   sem	   byggjast	   á	  

félagsmótun	   og	   uppeldi	   einnar	   menningar.	   Með	   fordómalausri	   umræðu	   er	   nemendum	  

gert	   kleift	   að	   læra	   gagnrýna	   hugsun	   sem	   er	   mikilvægt	   til	   að	   geta	   umgengist	  

menningarlegan	   mismun	   af	   umburðarlyndi	   og	   af	   gagnkvæmri	   virðingu	   (Guðrún	  

Pétursdóttir,	  1999:8-‐43).	  Þannig	  að	  uppeldi	  og	  menntun	   í	   fjölmenningarsamfélagi	   snúist	  

ekki	   einungis	   um	   varðsveislu	   menningar	   hinna	   aðfluttu,	   heldur	   líka	   um	   að	   viðhalda	   og	  

vernda	  þá	  menningu	  sem	  á	  sér	  stað	  fyrir	  í	  samfélaginu	  (Sigurður	  Pálsson,	  2008:3-‐4).	  Því	  er	  

það	  mikilvægt	   að	   kennsla	   í	   trúarbragðafræði	   fái	   nægt	   gildi	   til	   að	   hjálpa	   nemendum	   við	  

læsi	  á	  heiminn.	  	  

Fræðsla	  um	  trúarbrögð	  stuðlar	  að	   læsi	  á	  ólíkar	  hugmyndir	  og	  hjálpar	  nemendum	  að	  

móta	   sína	  eigin	   sjálfsmynd.	  Einnig	  hjálpar	  hún	   fólki	   að	   skilja	   sjálft	   sig	  og	  aðra,	  og	  ná	  að	  

greina	  gildi	  og	  trúarhugmyndir.	  Hið	  trúarlega	  er	  lifandi	  veruleiki	  í	  lífi	  og	  umhverfi	  barna	  og	  

unglinga	   og	   skiptir	   þau	  mörg	  máli	   (Gunnar	   J.	   Gunnarsson,	   2005).	   Í	   grunnskóla	   eiga	   allir	  

nemendur	  að	  hafa	  rétt	  á	  því	  að	  stunda	  nám	  sitt	  við	  hæfi	  og	  eiga	  tækifærin	  að	  vera	  jöfn,	  

óháð	  atgervi	  og	  aðstæðum	  hvers	  og	  eins.	  Þess	  er	  því	  gætt	  að	  tækifærin	  ráðist	  ekki	  af	  því	  

hvort	  nemandi	  er	  af	  íslensku	  bergi	  brotinn	  eða	  af	  erlendum	  uppruna.	  Eins	  eiga	  nemendur	  

að	  hafa	  jöfn	  tækifæri	  óháð	  kyni,	  búsetu,	  kynhneigð,	  heilsufari,	  fötlun	  og	  hvaða	  trúarbrögð	  

nemandinn	  aðhyllist	  (Mennta-‐	  og	  menningarmálaráðuneytið	  2011:	  43).	  	  	  

Toledo	  samþykktin	  

	  

Í	   mars	   árið	   2007	   var	   haldin	   ráðstefna	   í	   Toledo	   á	   Spáni,	   um	   trúarbragðafræðslu	   í	  

opinberum	  skólum	  á	  vegum	  Organisation	  for	  Security	  and	  Co-‐operation	  in	  Europe	  (OSCE)	  

og	  Office	  for	  Democratic	  Institutions	  and	  Human	  Rights	  (ODHIR).	  Að	  lokinni	  ráðstefnu	  var	  

gefin	  út	  skýrsla	  sem	  ber	  titilinn	  Toledo	  Guiding	  Principles	  on	  Teaching	  about	  Religions	  and	  

Beliefs	   in	   Public	   Schools.	   Í	   henni	   er	   að	   finna	   leiðbeiningar	   um	   skipulag	   kennslu	   í	  

trúarbragðafræðum	  í	  opinberum	  skólum	  og	  mikilvægi	  þess	  að	  staðið	  sé	  að	   fræðslunni	  á	  

þann	  hátt	  að	  trúfrelsi	  sé	  virt.	  Meginniðurstöður	  skýrslunnar	  eru	  þær	  að	  áhersla	  er	  lögð	  á	  

gildi	  þekkingar	  á	   trúarbrögðum	  og	  að	   sú	  þekking	  gæti	   stuðlað	  að	  þeim	  rétti	   að	  allir	  eigi	  

rétt	   á	   því	   að	   stunda	   sín	   trúarbrögð.	   Kennsla	   um	   trúarbrögð	   eigi	   að	   miðast	   við	   að	  

nemendur	   kynnist	   ólíkum	   trúarbrögðum	   og	   þeim	   fjölbreytileika	   sem	   þeim	   fylgja.	  

Nemendur	  eiga	  að	  læra	  að	  viðurkenna	  trúarlíf	  manna.	  Kennari	  á	  að	  gæta	  fyllsta	  hlutleysis	  

við	  kennslu	  og	  fræða	  nemendur	  sína	  án	  þess	  að	  hafa	  áhrif	  á	  þeirra	  skoðanir	  og	  á	  að	  dýpka	  

skilning,	  þekkingu	  og	  að	  auka	  umburðalyndi.	  Þekking	  á	  trúarbrögðum	  á	  ekki	  einungis	  að	  

geta	  dregið	  úr	  átökum	  og	  ágreiningi	  sem	  kemur	  oftast	  upp	  vegna	  skorts	  á	  skilningi	  á	  ólíkri	  

trúarhefð	  heldur	  getur	  hún	  einnig	  aukið	  skilning	  á	  menningarlegri	  víðsýni,	  eflt	   skilning	  á	  

sögu,	   listum	  og	  bókmenntum	  og	  víkkað	  sjóndeildarhring	  nemenda	  og	  gert	  þau	  hæfari	  til	  

að	   takast	   á	   við	   þann	   margbreytileika	   sem	   fellst	   í	   því	   að	   búa	   í	   fjölmenningarsamfélagi.	  

Trúfrelsi	  er	  mannréttindi	  og	  aukin	  fræðsla	  felur	  í	  sér	  að	  nemendur	  nái	  að	  virða	  rétt	  og	  jöfn	  

gildi	   allra.	   Gæta	   þarf	   þess	   að	   kennslan	   byggist	   á	   fagmennsku	   og	   þekkingu	   kennara	  

(OSCE/ODIHR,	  2007).	  	  

Gunnar	   J.	   Gunnarsson	   (2005)	   bendir	   á	   mikilvægi	   þess	   að	   efla	   nálgun	  

trúarbragðakennslu	   og	   færa	   kennsluna	   nær	   nemendum.	   Það	   er	   tilvalið	   að	   gefa	  

nemendum	   tækifæri	   til	   samræðna	   um	   trúarbrögð	   og	   leyfa	   þeim	   að	   tjá	   sig	   og	   hlusta	   á	  

aðra.	   Með	   þessu	   móti	   læra	   nemendur	   að	   bera	   virðingu	   fyrir	   öllum	   þeim	   ólíku	  

sjónarmiðum	   trúarbragða	  og	  mismunandi	   skoðunum.	  Kennarinn	  þarf	   að	  hafa	   góð	   tök	   á	  

því	   að	   stýra	  umræðum	  og	  hafa	  góða	  þekkingu	  á	  námsefninu.	  Kennari	  þarf	   að	  varast	   að	  

vera	  með	   trúboð	   í	   kennslu	   og	   hans	   sýn	   á	   trúmál	   á	   ekki	   að	   skína	   í	   gegnum	   kennsluna.	  

Hlutverk	   hans	   er	   að	   fræða	   nemendur	   um	   ólík	   trúarbrögð	   og	   leiðbeina	   þeim	   um	   ólík	  

viðhorf	  og	  gæta	  þess	  að	  velja	  ekki	  eina	  trú	  fram	  yfir	  aðra.	  Ef	  ekki	  er	  farið	  eftir	  þessu	  hafa	  

foreldrar	  og	  nemendur	  rétt	  á	  því	  að	  hafna	  fræðslunni	  (OSCE/ODIHR,	  2007).	  

Í	   Toledo	   samþykktinni	   er	   lögð	   áhersla	   á	   að	   við	   kennslu	   um	   trúarbrögð,	   eigi	   hún	   að	  

fara	  fram	  á	  sanngjarnan	  hátt,	  vera	  námkvæm	  og	  byggð	  á	  áreiðanlegri	  fræðimennsku.	  Að	  

nemendur	  eigi	  að	  læra	  um	  trúarbrögð	  í	  umhverfi	  þar	  sem	  mannréttindi,	  grundvallarfrelsi	  

og	  borgaraleg	  gildi	  eru	  virt.	  Þeir	  sem	  kenna	  um	  trúarbrögð	  eiga	  að	  virða	  trúfrelsi	  á	  þann	  

hátt	  að	  það	  komi	  fram	  innan	  skólans.	  Það	  fylgir	  því	  mikil	  ábyrgð	  að	  kenna	  um	  trúarbrögð	  

og	   mega	   kennsluaðferðirnar	   ekki	   líta	   fram	   hjá	   né	   vinna	   gegn	   hlutverki	   fjölskyldunnar,	  

trúarsamtaka	  og	  safnaða	  að	  því	  að	  miðla	  gildum	  til	  komandi	  kynslóða.	  

Leggja	  skal	  áherslu	  á	  að	  stofna	  til	  ráðgjafahópa	  á	  mismunandi	  stigum	  sem	  taka	  tillit	  til	  

allra	  þegar	  leitað	  er	  til	  hagsmunaaðila	  við	  undirbúning	  og	  gerð	  á	  námsefni,	  námskrá	  og	  við	  

þjálfun	  kennara.	  Ef	  það	  hefur	  ekki	  verið	  gætt	  nægilegs	  hlutleysis	  við	  gerð	  námsáætlunar	  

um	  kennslu	  um	  trúarbrögð,	  ætti	  hún	  að	  vera	  endurskoðuð	  og	  bæta	  við	  hana	  jafnvægi	  og	  

hlutleysi.	  Ef	  það	  er	  ekki	  hægt	  að	  gera	  það	  umsvifalaust,	  getur	  verið	  fullnægjandi	  lausn	  fyrir	  

foreldra	  og	  nemendur	  að	  velja	  þann	  kost	  að	  hafna	  fræðslu,	  að	  því	  tilskildu	  að	  sá	  kostur	  sé	  

skipulagður	  af	  skilningi	  og	  án	  mismununar.	  

Þeir	   sem	   kenna	   um	   trúarbrögð	   ættu	   að	   vera	   með	   fullnægjandi	   menntun	   til	   þess	  

starfs.	  Kennarar	  þurfa	  að	  hafa	  þekkingu,	  viðhorf	  og	  færni	  til	  þess	  að	  kenna	  um	  trúarbrögð	  

á	   sanngjarnan	   og	   yfirvegaðan	   hátt.	   Kennurum	   dugar	   ekki	   að	   hafa	   einungis	   þekkingu	   á	  

námsefninu	  heldur	  verða	  þeir	  einnig	  að	  búa	  yfir	  kennslufræðilegri	  færni	  til	  þess	  að	  eiga	  í	  

samskiptum	   við	   nemendur	   og	   að	   geta	   hjálpað	   þeim	   að	   eiga	   í	   samskiptum	   innbyrðis	   af	  

skilningi	   og	   virðingu.	   Þegar	   kemur	   að	   undirbúningi	   á	   námsefni	   og	   námskrá	   eiga	  

kennslubækur	  og	  fræðsluefni	  að	  taka	  tillit	  til	  sjónarmiða	  bæði	  hjá	  þeim	  sem	  eru	  trúaðir	  og	  

trúlausir	  og	  sýna	  þeim	  sanngirni	  og	  virðingu.	  Forðast	  skal	  ónákvæmt	  og	  fordómafullt	  efni,	  

þá	  sérstaklega	  þegar	  það	  styrkir	  neikvæðar	  staðalímyndir.	  Það	  á	  að	  vera	  mótað	  í	  samræmi	  

við	   viðurkennda	   og	   faglega	   staðla	   til	   þess	   að	   tryggja	   jafnvægi	   í	   kennslu	   um	   trúarbrögð.	  

Þróun	  og	  gerð	  námskrár	  og	  námsefnis	  ætti	  einnig	  að	  fela	  í	  sér	  opið	  og	  sanngjarnt	  ferli	  sem	  

gefur	  öllum	  hagsmunaaðilum	  viðeigandi	  tækifæri	  til	  að	  leggja	  fram	  athugasemdir	  og	  veita	  

ráðgjöf.	  Gæðanámsefni	  og	  námskrá	  um	  kennslu	  um	  trúarbrögð	  hefur	  aðeins	  jákvæð	  áhrif,	  

ef	  að	  kennarar	  fá	  faglega	  þjálfun	  í	  að	  nota	  efnið	  og	  tækifæri	  til	  að	  bæta	  við	  þekkingu	  sína	  

og	   færni	   á	  þessu	   sviði.	   Í	   námsefni	   til	   kennslu	  um	   trúmál	  þarf	   að	   leggja	  áherslu	  á	  helstu	  

þætti	  í	  þróun	  trúar	  og	  trúarkenninga,	  jafnt	  í	  sögulegu	  samhengi	  sem	  og	  í	  ljósi	  samtímans,	  

hvernig	   þeir	   endurspegla	   bæði	   hnattræn	   og	   staðbundin	  málefni.	   Sýna	   þarf	   fullt	   tillit	   til	  

þess	  hvernig	  trúarleg	  og	  veraldleg	  fjölbreytni	  kemur	  fram	  í	  skólum	  og	  samfélögum	  þeirra	  á	  

hverjum	   stað.	   Slíkt	   auðveldar	   umfjöllun	   um	  málefni	   nemenda,	   foreldra	   og	   annarra	   sem	  

hagsmuna	  eiga	  að	  gæta	  á	  sviði	  menntunar	  og	  fræðslu	  (ODIHR,	  2007:	  16–17).	  	  

Í	   leiðbeiningum	  um	  kennslu	  um	   trúarbrögð	   í	   Toledo	  Guiding	  Principles	  on	  Teaching	  

about	   Religions	   and	   Beliefs	   in	   Public	   Schools	   (2007)	   kemur	   fram	   að	   fjölbreytni	   í	  

vinnubrögðum	  sé	  mikilvæg	  til	  að	  kennslan	  verði	  sem	  árangursríkust	  og	  sanngjörnust.	  Það	  

kemur	  einnig	   fram	   í	  Aðalnámskrá	  grunnskóla	  almenna	  hlutanum	   (2011)	  en	  þar	   segir	   að	  

kennarinn	  beri	  ábyrgð	  á	  að	  velja	  árangursríkustu	  leiðirnar	  til	  að	  ná	  sem	  bestum	  árangri	   í	  

samræmi	   við	   hæfniviðmið	   sem	   stefnt	   er	   að	   hverju	   sinni.	   Kennarar	   þurfa	   að	   vera	  

meðvitaðir	   um	  þá	  hugmyndafræði	   sem	   liggur	   á	   bak	   við	   kennslu	   hans	   og	   til	   að	   koma	   til	  

móts	   við	   áherslur	   Aðalnámskrár	   grunnskóla	   um	   kennslu	   í	   samfélagsgreinum	   er	   gott	   að	  

skoða	  kenningar	  um	  nám	  og	  kennslu.	  

Fjölgreindir	  

	  

Upphafsmaður	   fjölgreindarkenningarinnar	   var	   Howard	   Gardner	   prófessor	   við	   Harvard-‐

háskóla.	   Hann	   taldi	   að	   vestræn	   menning	   hafi	   skilgreint	   greind	   of	   þröngt	   og	   dró	   í	   efa	  

greindarpróf	  sem	  Alfred	  Binet	  og	  hans	  samstarfsmenn	  höfðu	  þróað	  áttatíu	  árum	  áður.	   Í	  

bók	  sem	  Gardner	  gaf	  út	  árið	  1983	  Frames	  of	  Mind	  kom	  hann	  með	  þá	  kenningu	  að	  til	  væru	  

að	  minnsta	  kostir	  sjö	  grunngreindir.	  Seinna	  bætti	  hann	  áttundu	  greindinni	  við	  en	  taldi	  að	  

hugsanlega	  gætu	  þær	  verið	  níu.	  

Með	  því	  að	  koma	  fram	  með	  þessa	  fjölgreindarkenningu	  var	  Gardner	  að	  reyna	  að	  víkka	  

sýnina	   á	   mannlega	   möguleika	   út	   fyrir	   takmarkanir	   greindarvísutölunnar	   (Armstrong	  

2001:13).	  Greindirnar	  átta	  samkvæmt	  Fjölgreindarkenningu	  Howards	  Gardner	  eru:	  	  

Málgreind:	  Hæfileiki	  til	  að	  geta	  notað	  tungumálið	  og	  notfært	  sér	  orð,	  þá	  bæði	  munnlega	  

og	  skriflega.	  

Rök-‐	   og	   stærðfræðigreind:	   hæfileiki	   til	   að	   notast	   við	   tölur	   á	   skilvirkan	  hátt	   og	   að	  hugsa	  

rökrétt.	  	  

Rýmisgreind:	  til	  að	  skynja	  hið	  sjónræna	  og	  rúmfræðilega	  í	  umhverfinu.	  

Líkams-‐	  og	  hreyfigreind:	  Hæfni	  til	  að	  nota	  eigin	  líkama	  til	  að	  tjá	  hugmyndir	  og	  tilfinningar	  

og	  leikni	  við	  að	  búa	  til	  hluti	  og	  beita	  þeim.	  

Tónlistargreind:	  Hæfileiki	  til	  að	  skapa,	  skynja,	  meta	  og	  tjá	  mismunandi	  gæði	  tónlistar.	  

Samskiptagreind:	   Hæfileiki	   til	   að	   skynja	   og	   skilja	   tilfinningar	   fólks,	   fyrirætlanir,	   skap	   og	  

bregðast	  rétt	  við	  hugarástandi,	  skapgerð,	  óskum	  og	  áhuga	  annarra.	  

Sjálfsþekkingargreind:	   Færni	   til	   að	   þekkja	   sjálfan	   sig	   og	   sín	   mörk,	   vera	   næmur	   á	  

tilfinningalíf	  sitt	  og	  þekkja	  eigin	  styrkleika	  og	  veikleika.	  

Umhverfisgreind:	  Hæfileiki	  til	  að	  greina	  og	  flokka	  tegundir	  úr	  dýra-‐	  og	   jurtaríkinu,	   í	  eigin	  

umhverfi	  ásamt	  næmni	  fyrir	  öðrum	  fyrirbærum	  náttúrunnar	  (Armstrong	  2001:14-‐15).	  	  

Hver	  einstaklingur	  býr	  yfir	  öllum	  þessum	  greindum,	  en	  þær	  starfa	  á	  mismunandi	  hátt	  

hjá	   hverjum	   og	   einum.	   Það	   geta	   þó	   flestir	   þróað	   hverja	   greind	   fyrir	   sig,	  með	   því	   að	   fá	  

leiðsögn,	  örvun	  og	  eflingu	  við	  hæfi.	  Greindirnar	  starfa	  saman	  og	  er	  engin	  ein	  greind	  til	  ein	  

og	   sér,	   heldur	   er	   þetta	   flókið	   samspil	   á	   milli	   greinda.	   Það	   er	   hægt	   að	   vera	   greindur	   á	  

mismunandi	  hátt	  á	  hverju	  sviði	  fyrir	  sig,	  það	  er	  þó	  vel	  hægt	  að	  efla	  hverja	  greind	  og	  koma	  

henni	  á	  hærra	  stig	  (Armstrong	  2001:20-‐21).	  

Það	   getur	   nýst	   kennara	   að	   skipuleggja	   kennslu	   sína	  með	   þessar	   greindir	   í	   huga	   og	  

mæta	  því	  ólíkum	  þörfum	  nemenda	  sinna	  (Armstrong,	  2001).	  	  

Hugsmíðakenning	  	  

	  

Síðustu	  áratugi	  hefur	  hugsmíðakenning	  sem	  byggð	  er	  á	  hugmyndafræði	  John	  Deweys	  og	  

Jean	   Piaget	   hlotið	   mikla	   athygli	   (Árdís	   Ívarsdóttir,	   Hafdís	   Guðjónsdóttir,	   Matthildur	  

Guðmundsdóttir,	  2005).	  Hún	  er	  byggð	  á	  því	  að	  sköpun	  þekkingar	  verði	  ekki	  aðskilin	  ferlinu	  

við	   að	   skilja,	   og	   að	   þekking	   og	   skilningur	   verði	   til	   í	   samspili	   við	   fyrri	   skilning	   og	   nýja	  

reynslu.	  Það	  er	  því	  ekki	  hægt	  fyrir	  kennara	  að	  miðla	  þekkingu	  beint	  til	  nemenda	  heldur	  er	  

gert	   ráð	   fyrir	   því	   að	   þekking	   nemenda	   sé	   afstæð.	  Nemandi	   verði	   því	   að	  máta	   það	   sem	  

hann	  upplifir	  og	  heyrir	  við	  það	  sem	  fyrir	  er.	  Þannig	  aðlagast	  ný	  þekking	  að	  þeirri	  sem	  fyrir	  

er	  og	  þá	  verður	  til	  yfirgripsmikið	  hugtakanet.	  Því	  er	  hugsmíði	  sívirk	  þar	  sem	  umhverfið	  er	  

ávallt	  að	  gera	  kröfur	  um	  úrlausn	  á	  nýjum	  vanda	  sem	  leiðir	  til	  sífellt	  meiri	  vitræns	  þroska	  og	  

nýmyndunar	   þekkingar	   og	   skilnings.	   Samkvæmt	   þessari	   kenningu	   er	   mikilvægt	   að	   öll	  

kennsla	  byggi	  á	   fyrri	   reynslu	  og	  skilning	  nemenda,	  og	  að	  nemendur	   fái	  að	  efla	  þekkingu	  

sína	  af	  sjálfsdáðum,	  (Meyvant	  Þórólfsson	  2003).	  eins	  og	  fram	  kemur	  í	  kenningu	  Vygotskys.	  	  	  

Dewey	  vildi	  að	  öll	   kennsla	  myndi	  byggjast	  á	   frjálsum	  skoðanaskiptum	  og	   tjáskiptum	  

(Árdís	   Ívarsdóttir,	   Hafdís	   Guðjónsdóttir,	   Matthildur	   Guðmundsdóttir,	   2005).	   Taldi	   hann	  

einnig	   að	   nám	   væri	   félagslegt	   ferli	   sem	   allaf	   ætti	   að	   eiga	   sér	   stað	   í	   merkingabæru	  

samhengi.	   Einnkunarorð	   tilraunaskóla	   sem	   Dewey	   stofnaði	   árið	   1896	   voru	   Nám	   með	  

framkvæmd	  eða	  learning	  by	  doing.	  Í	  skólanum	  var	  lögð	  mikil	  áhersla	  á	  að	  færa	  skólastarfið	  

nær	  samfélaginu	  og	  kennsla	  hefðbundna	  greina	  tengd	  reynsluheimi	  nemenda.	  Árangurinn	  

skyldi	   vera	   jákvæður	  og	  hafa	   raunverulegt	   gildi	   í	   lífi	   barnsins,	   bæði	  utan	   skóla	  og	   innan	  

(Myhre	  2001:	  170-‐171).	  Dewey	  taldi	  að	  reynsla	  nemenda	  væri	  uppspretta	  menntunar	  og	  

lagði	  hann	  áherslu	  á	  þjálfun	  hugsunar	  og	  færni.	  Kenning	  Deweys	  á	  vel	  við	  þegar	  kemur	  að	  

trúarbragðakennslu,	   því	   hún	   getur	   verið	   torskilin	   fyrir	   nemendur	   og	   eiga	   þeir	   oft	   erfitt	  

með	  að	  tengja	  námsefnið	  við	  sinn	  reynsluheim.	  En	  samkvæmt	  Dewey	  gæti	  verið	  gagnlegt	  

að	  notast	  við	  verklegt	  nám	  eins	  og	  leiklist	  þar	  sem	  nemendur	  fá	  að	  setja	  sig	  í	  spor	  annarra.	  

Til	   að	   ná	   að	   vekja	   áhuga	   hjá	   nemendum	   þarf	   kennari	   í	   trúarbragðafræði	   að	   leiða	  

námsefnið	   að	   raunveruleikanum	   í	   umhverfinu	   (Árdís	   Ívarsdóttir,	   Hafdís	   Guðjónsdóttir,	  

Matthildur	  Guðmundsdóttir,	  2005).	  	  

Kennsla	  um	  trúarbrögð	  

	  

Fræðsla	  á	  trúarbrögðum	  þarf	  að	  vera	  fagleg	  og	  gæta	  þarf	  þess	  að	  einblína	  ekki	  of	  mikið	  á	  

kristna	   trú	   heldur	   eiga	   öll	   trúarbrögð	   að	   fá	   jafnt	   vægi.	   Fjalla	  ætti	   um	   trúarbrögð	   út	   frá	  

menningarlegu,	  félagslegu	  og	  sögulegu	  samhengi	  og	  gera	  inntaki	  trúarbragðanna	  góð	  skil.	  

Þegar	  frætt	  er	  um	  trúarbrögð	  þarf	  að	  gæta	  sannmælis	  fyrir	  því	  sem	  þau	  standa	  og	  því	  sem	  

fylgjendur	   aðhyllast	   (Gunnar	   J.	   Gunnarsson,	   2005).	   Fjölbreytileiki	   í	   námi	   getur	   aukið	  

skilning	  hjá	  nemenda	  um	  efnið.	  Það	  er	  hægt	  að	  finna	  margar	  kennsluaðferðir	  sem	  koma	  til	  

móts	   við	   fjölgreindakenningu	   Gardners	   og	   þann	   fjölbreytta	   nemendahóp	   í	   skóla	   án	  

aðgreininga	   og	   er	   engin	   ein	   kennsluaðferð	   betri	   en	   önnur.	   Gæta	   þarf	   þess	   þó	   að	   hafa	  

kennslu	  fjölbreytta	  og	  taka	  mið	  af	  greindunum	  átta.	  Einnig	  gæti	  samþætting	  námsgreina	  

reynst	   vel.	   Með	   samþættingu	   gefst	   nemendum	   tækifæri	   til	   að	   kafa	   dýpra	   í	   efnið	   og	  

nálgast	   það	   frá	  meira	   en	   einu	   sjónarhorni.	   Samþætting	   kennsluaðferða	   getur	   verið	   góð	  

leið	   til	   að	   fylgja	   hæfniviðmiðum	   sem	   koma	   fram	   í	   Aðalnámskrá	   grunnskóla	   (Lilja	   M.	  

Jónsdóttir,	  2007:	  9).	  	  

Það	   væri	   einnig	   tilvalið	   að	   samþætta	   námsgreinar,	   til	   að	   mynda	   að	   flétta	  

trúarbragðafræði	  inn	  í	  sögu	  og	  landafræði.	  Því	  að	  þetta	  tengist	  allt	  á	  einn	  eða	  annan	  hátt.	  

Þetta	  er	  þó	  alltaf	  undir	  kennaranum	  komið	  hvað	  hann	  telur	  henta	  sinni	  kennslu	  og	  sínum	  

nemendum.	  Einnig	  gæti	  kennari	  lagt	  áherslu	  á	  það	  sem	  trúarbrögð	  eiga	  sameiginlegt.	  Því	  í	  

öllum	  trúarbrögðum	  heims	  eru	  boðorð	  sem	  fjalla	  um	  hvernig	  einsktaklingar	  og	  samfélagið	  

eiga	  að	  verja	  líf	  sitt	  og	  öll	  meta	  þau	  dygðir	  mikið.	  Í	  stærstu	  trúarbrögðunum	  fimm,	  kristni,	  

íslam,	   búddisma,	   gyðingdóm	   og	   hindútrú	   er	   að	   finna	   skyldleika	   um	   boð	   og	   bönn	   sem	  

sameinar	  þau.	  Sem	  dæmi	  má	  nefna;	  drepið	  ekki,	  ljúgið	  ekki,	  stelið	  ekki,	  ótryggð	  í	  hjúskap	  

og	  að	  ekki	  eigi	  að	  stunda	  lauslæti.	  Eins	  er	  hægt	  að	  finna	  sameiginlega	  þætti	  þegar	  kemur	  

að	  því	  að	  hvetja	  til	  góðra	  dygða	  og	  góðrar	  breytni	  í	  lífi,	  eins	  og	  að	  hafa	  stjórn	  á	  sjálfum	  sér,	  

vera	  ábyrgur,	  að	  annast	  sjúka	  og	  þá	  sem	  minna	  mega	  sín	  og	  virða	  foreldra	  sína	  (Bexell	  og	  

Grenholm	  2001:71-‐73).	  Þetta	  gæti	  verið	  góð	  kveikja	  að	  samræðum	  í	  bekk.	  

Að	  beita	  samræðum	  um	  námsefnið	  getur	  gefið	  gott	  tækifæri	  fyrir	  nemendur	  til	  að	  sjá	  

sjónarmið	   annarra	   og	   að	   fá	   að	   tjá	   sig	   um	   sín	   viðhorf	   varðandi	   trúmál.	   Með	   þessu	   fá	  

fjölbreyttar	   raddir	  að	  heyrast	  og	  nemendur	   fá	   tækifæri	   til	  að	   læra	  að	  bera	  virðingu	  fyrir	  

ólíkum	  skoðunum	  og	  viðhorfum.	  Til	  þess	  að	  þetta	  gangi	  upp	  þarf	  kennarinn	  að	  geta	  stýrt	  

umræðunni	  og	  þarf	  hann	  að	  hafa	  faglega	  þekkingu	  á	  efninu	  (Gunnar	  J.	  Gunnarsson,	  2005).	  	  

Maðurinn	  og	  trúin	  

	  

Námsefni	   við	   kennslu	   í	   trúarbragðafræði	  þarf	   að	  ná	  að	   vekja	  nemendur	   til	   umhugsunar	  

um	  tilgang	   lífsins	  og	   tilveruna.	  Það	  þarf	  að	  gefa	  nemendum	  tækifæri	   til	  að	   ræða	   trúmál	  

opinskátt	  og	  án	  allra	  þvingana.	  Unglingar	  eru	  opnir	  fyrir	  umræðum	  um	  trúarleg	  málefni	  og	  

eru	  umburðarlyndir	  gagnvart	  öðrum	  trúarbrögðum	  (Gunnar	  E.	  Finnbogason	  og	  Gunnar	  J.	  

Gunnarsson,	  2006:	  55).	  Sú	  námsbók	  sem	  er	  kennd	  á	  unglingastigi	  í	  grunnskólum	  landsins	  

heitir	   Maðurinn	   og	   trúin	   og	   er	   eftir	   Gunnar	   J.	   Gunnarsson.	   Bókin	   nær	   yfir	   helstu	  

trúarbrögð	   heimsins,	   gyðingdóm,	   kristni,	   islam,	   hindúsiði	   og	   búddadóm.	   Eins	   er	   lítillega	  

fjallað	  um	  önnur	   trúarbrögð	  og	   lífsskoðanir.	   Þó	  mætti	   bæta	   við	   andatrú,	   sjamanasið	  og	  

heiðnum	  trúarbrögðum.	  

Í	  bókinni	  er	  lögð	  áhersla	  á	  inntak	  trúarbragðanna	  og	  þau	  áhrif	  sem	  þau	  hafa	  á	  daglegt	  

líf	   og	   samfélag	   þeirra	   sem	  þau	   játa	   (Gunnar	   J.	   Gunnarsson,	   1995).	   Í	   lok	   hvers	   kafla	   eru	  

verkefni,	   spurningar	   og	   umræðu-‐	   og	   íhugunarefni	   sem	   hjálpa	   nemendum	   við	   að	   dýpka	  

skilning	   sinn	   á	   efninu.	   Í	   bókinni	   eru	  myndir,	   en	  mættu	   vera	   fleiri,	   því	  mynd	   getur	   sagt	  

meira	  en	  þúsund	  orð	  og	  hægt	  væri	  að	  gera	  verkefni	  út	  frá	  mynd.	  Eins	  og	  að	  láta	  nemendur	  

fjalla	  um	  það	  sem	  þau	  sjá.	  Aftast	  í	  bókinni	  er	  síðan	  orðalisti	  sem	  kemur	  sér	  vel,	  því	  að	  oft	  á	  

tíðum	  koma	  fram	  orð	  sem	  nemendur	  þekkja	  ekki	  og	  geta	  því	  flett	  því	  upp.	  

Öll	  verkefnin	  um	  hugmyndir	  af	  kennsluaðferðum	  eru	  unnar	  út	  frá	  bókinni	  Maðurinn	  

og	  trúin	  (Gunnar	  J.	  Gunnarsson,	  1995)	  og	  markmiðum	  Aðalnámskrár	  í	  samfélagsgreinum.	  

Eins	  verður	  stuðst	  við	  kenningar	  Gardners,	  Vygotsky,	  Piaget	  og	  Dewey.	  	  

Formáli	  að	  kennsluhugmyndum	  

	  

Meginmarkmið	  með	  þessum	  hugmyndum	  að	  kennsluleiðbeiningum	  með	  fjölbreyttum	  

kennsluháttum	  er	  að	  gera	  trúarbragðakennslu	  áhugaverða	  og	  skemmtilega	  fyrir	  

nemendur	  á	  unglingastigi.	  Unnið	  er	  út	  frá	  kennslubókinni	  Maðurinn	  og	  trúin	  eftir	  Gunnar	  
J.	  Gunnarsson	  með	  hugsmíðahyggu	  og	  fjölgreindirnar	  að	  leiðarljósi.	  Notast	  var	  við	  bókina	  

hans	  	  Ingvars	  Sigurgeirssonar	  Litróf	  kennsluaðferðanna	  við	  greiningu	  kennsluaðferða.	  

	  	  Einnig	  verður	  stuðst	  við	  hæfniviðmið	  Aðalnámskrár	  grunnskóla.	  

Hér	  verða	  ekki	  gerð	  verkefni	  eftir	  öllum	  köflunum,	  því	  það	  rúmast	  ekki	   fyrir	   í	   svona	  

lítilli	  ritgerð.	  Enda	  eru	  þau	  verkefni	  sem	  fyrir	  eru	  í	  bókinni	  Maðurinn	  og	  trúin	  mjög	  fín	  og	  

taka	  vel	  á	  innihaldi	  hvers	  kafla	  fyrir	  sig.	  Heldur	  eru	  hér	  verkefni	  sem	  taka	  á	  þeim	  stærstu	  

viðburðum	  í	  lífi	  fólks,	  sem	  eru	  fæðing,	  nafngift,	  manndómsvígslur,	  gifting	  og	  dauða.	  Einnig	  

eru	  þrjú	  önnur	  opin	  verkefni	  sem	  hægt	  er	  að	  nota	  sem	  kveikju	  eða	  upprifjun	  á	  námsefni	  í	  

formi	  hugarflugs	  með	  leiðsögn,	  krossgátu	  og	  verkefni	  sem	  kallast	  stafarugl.	  

Með	   þessum	   hugmyndum	   um	   kennsluaðferðir	   verður	   farið	   meira	   í	   hópavinnu	   þar	  

sem	  þau	  trúarbrögð	  sem	  eru	   í	  bókinni	  eru	  tekin	  saman	  og	  unnið	  út	   frá	  þeim.	  Hér	  koma	  

hugmyndir	  bæði	  þar	  sem	  unnið	  er	  með	  öll	  trúarbrögðin	  og	  einnig	  ein	  trúarbrögð	  fyrir	  sig.	  

,,Segðu mér og ég gleymi, sýndu mér og ég 

gæti munað, leyfðu mér að gera og ég skil” 

-‐Kínversk	  speki.	  (e.d.)	  

	  

	  

	  

Hugmyndir	  að	  verkefnum	  með	  fjölbreyttum	  kennsluháttum	  út	  frá	  bókinni	  Maðurinn	  

og	  trúin.	  	  

Fæðing	  og	  nafngift	  

Kveikja:	   Kennari	   byrjar	   á	   því	   að	   útskýra	   verkefnið	   ,,veggjakrotsaðferðina”	   þar	   sem	  

nemendum	   er	   skipt	   niður	   í	   fimm	   hópa.	   Búið	   verður	   að	   hengja	   upp	   fimm	   A-‐2	   blöð	  

(veggspjöld)	  með	  góðu	  millibili.	  Búið	  er	  að	  merkja	  hvert	  spjald	  með	  einu	  trúarbragði,	  

spjald	   eitt;	   gyðingdómur,	   spjald	   tvö;	   kristintrú,	   spjald	   þrjú;	   íslam,	   spjald	   fjögur;	  

hindúasiður	   og	   spjald	   fimm;	   búddadómur.	   	   Nemendur	   fá	   gula	   minnismiða	   og	  

skriffæri.	  

Framkvæmd	  	  

Byrjað	   er	   á	   því	   að	   telja	   í	   hópa,	   síðan	   fer	   hver	   hópur	   á	   sinn	   stað	   fyrir	   framan	   eitt	  

veggspjald.	  Hver	  nemandi	  skrifar	  allt	  sem	  honum	  dettur	   í	  hug,	  einnig	  það	  sem	  hann	  

heldur	   að	   öðrum	   finnist	   og	   hefur	   heyrt	   sagt	   um	   fæðingar-‐	   og	   nafngjafarhefðir	   í	  

viðkomandi	  trúarbrögðum.	  Nemendur	  mega	  ekki	  tala	  saman	  á	  meðan	  þeir	  eru	  að	  skrá	  

niður	  á	  miðanna	  og	  fá	  ákveðinn	  tíma	  á	  hverri	  stöð	  fyrir	  sig.	  Þegar	  tíminn	  er	  runninn	  út	  

á	  stöðinni	  á	  að	  hengja	  minnismiðana	  á	  spjaldið.	  Í	  lokin	  eru	  atriðin	  flokkuð	  og	  rædd.	  

Kennsluaðferð	  

Umræðu-‐	  og	  spurnaraðferðir	  er	  flokkur	  kennsluaðferða	  sem	  byggjast	  á	  því	  að	  

kennarinn	  beitir	  spurningum	  eða	  öðrum	  aðferðum	  til	  að	  skapa	  umræðu	  um	  tiltekið	  

viðfangsefni.	  Fellur	  þessi	  aðferð	  vel	  að	  anda	  hugsmíðahyggju	  þar	  sem	  samræður,	  

umræður	  og	  málstofur	  koma	  við	  sögu.	  

	  

Í	  spurnaraðferðinni	  varpar	  kennarinn	  fram	  nokkrum	  markvissum	  spurningum,	  sem	  

oft	  eru	  kallaðar	  lykilspurningar,	  í	  ákveðinni	  röð	  til	  að	  fá	  nemendur	  til	  að	  hugsa	  með	  

skipulögðum	  hætti	  um	  ákveðin	  fyrirbæri.	  Er	  hún	  í	  þessu	  verkefni	  notuð	  til	  þess	  að	  

kanna	  þekkingu	  nemenda	  og	  kveikja	  áhuga	  þeirra	  á	  viðkomandi	  námsefni.	  Þankahríð	  

er	  kennsluaðferð	  innan	  spurnaraðferða	  sem	  byggist	  á	  því	  að	  laða	  fram	  hjá	  nemendum	  

fjölbreyttar,	  ólíkar	  og	  helst	  nýstárlegar	  hugmyndir	  eða	  lausnir.	  Kennari	  varpar	  fram	  

spurningu	  og	  biður	  nemendur	  að	  hugsa	  með	  opnum	  huga	  um	  svörin	  og	  nefna	  síðan	  

allt	  sem	  þeim	  kemur	  í	  hug.	  	  

Þessi	  aðferð	  uppfyllir	  hæfniviðmið	  aðalnámskránnar	  þar	  sem	  kemur	  fram	  að	  við	  lok	  

10.	  bekkjar	  eiga	  nemendur	  að	  hafa	  náð	  færni	  við	  að	  fást	  við	  og	  greina	  viðfangsefni	  

sem	  snerta	  trú,	  lífsviðhorf	  og	  siðferði	  og	  tengjast	  spurningum	  um	  merkingu	  og	  tilgang	  

lífsins.	  

Ferming/ungdómsvígsla	  

Kveikja.	  	  

Hvað	  dettur	  ykkur	  í	  hug	  þegar	  þið	  heyrið	  talað	  um	  fermingu?	  

Hvað	   eru	   þær	   stundum	   kallaðar?	   Er	   ferming	   í	   öllum	   trúarbrögðum?	   Ef	   ekki,	   er	  

eitthvað	   annað	   gert	   þegar	   börn	   eru	   á	   ,,fermingar”	   aldri?	   	   Hvað	   er	   líkt	   og	   ólíkt	   eftir	  

trúarbrögðum?	  

Framkvæmd	  

Nemendum	  er	  skipt	  niður	   í	  hópa,	   tveir	   til	  þrír	   í	  hóp.	  Verkefnið	   felst	   í	  því	  að	  afla	  sér	  

upplýsingar	  um	  fermingar	  og	  ungdómsvígslur.	  	  

Gera	  á	  frumleg	  veggspjöld	  þar	  sem	  hugmyndaflugið	  fær	  að	  ráða	  ferðinni.	  

Nota	  má	  ýmislegt,	  eins	  og	  efnisbúta,	  garn,	   tölur,	  málningu,	   liti	   svo	  eitthvað	  sé	  nefnt.	  

Benda	  nemendum	  á	  að	  veggspjaldið	  þarf	  ekki	  að	  vera	  kassalaga.	  	  

Þegar	  veggspjöldin	  eru	  tilbúin	  kynna	  nemendur	  spjöldin	  sín	  fyrir	  bekknum.	  

Kennsluaðferð	  

Hópvinnubrögð	   er	   í	   raun	   samheiti	   yfir	   margar	   kennsluaðferðir	   sem	   eiga	   það	  

sameiginlegt	  að	  í	  stað	  þess	  að	  láta	  einstaklinga	  leysa	  tiltekin	  viðfangsefni	  eru	  þau	  falin	  

hópum.	  Þá	  er	  það	  haft	  að	  markmiði	  að	  þjálfa	  nemendur	  í	  samvinnu.	  

Tal-‐	  og	  framsagnaræfingar	  eru	  alls	  konar	  æfingar	  með	  talað	  mál	  og	  framsögn.	  

Nemendur	  eiga	  að	  kynna	  veggspjöld	  sín	  í	  lokin	  og	  þarf	  hver	  og	  einn	  í	  hópnum	  að	  segja	  

frá.	  Þetta	  æfir	  framsögn	  þeirra	  ásamt	  því	  að	  bæta	  við	  þekkingu	  þeirra	  á	  efninu.	  

Sjálfstæð,	  skapandi	  viðfangsefni	  er	  flokkur	  kennsluaðferða	  sem	  gera	  hvað	  mestar	  

kröfur	  til	  nemenda	  um	  sjálfstæð	  og	  skapandi	  vinnubrögð.	  Nemendur	  leysa	  þá	  upp	  á	  

eigin	  spýtur	  umfangsmikil	  verkefni	  sem	  þeir	  ákveða	  sjálfir	  hvernig	  staðið	  er	  að.	  

Þessar	  kennsluaðferðir	  sem	  hér	  hafa	  verið	  taldar	  upp	  falla	  undir	  málgreind.	  Eins	  

kemur	  rök-‐	  og	  stærðfræðigreindin	  hér	  við	  sögu	  þar	  sem	  hún	  á	  við	  um	  flokkun,	  

frumflokkun	  og	  einnig	  mætti	  setja	  rýmisgreind	  hér	  inn	  þar	  sem	  sjónköpun	  og	  grafísk	  

tákn	  eru	  notuð	  við	  vinnslu	  á	  verkefninu.	  

Í	  aðalnámskrá	  grunnskóla	  segir	  að	  við	  lok	  10.	  bekkjar	  eigi	  nemendur	  að	  hafa	  náð	  

hæfni	  við	  að	  geta	  sýnt	  fram	  á	  læsi	  á	  frásagnir,	  hefðir,	  kenningar,	  hátíðir,	  siði,	  og	  tákn	  

kristni	  og	  annarra	  helstu	  trúarbragða	  heims.	  

Hér	  er	  dæmi	  um	  frumlegt	  veggspjald	  sem	  höfundur	  gerði	  á	  námskeiðinu	  

Samfélagsgreinakennsla	  1.	  

	  

	  

mynd	  úr	  einkasafni	  höfundar	  

GIFTING	  

Kveikja	  

Kennari	   sýnir	   nemendum	   nokkur	   myndbönd	   af	   brúðkaupum	   frá	   mismunandi	  

trúarbrögðum.	  	  

Framkvæmd	  

Kennari	  skiptir	  nemendum	  í	  sex	  hópa.	  Hver	  hópur	  fær	  ein	  trúarbrögð	  sem	  hann	  á	  að	  

taka	   fyrir.	   Það	   eru:	   gyðingdómur,	   kristintrú,	   íslam,	   hindúasiður,	   búddhadómur	   og	  

ásatrú.	  

Nemendur	  afla	  sér	  upplýsinga	  um	  brúðkaupssiði	  í	  því	  trúarbragði	  sem	  þeir	  fengu.	  

Gyðingdómur	  bls:22	  

Kristintrú	  bls:	  38	  

Islam	  bsl:	  55	  

Hindúasiður	  bls:	  71	  

Búddadómur	  bsl:	  87	  

Ásatrú.	  Er	  ekki	  í	  bókinni,	  hægt	  að	  finna	  upplýsingar	  á	  netinu.	  	  

Nemendur	  lesa	  sér	  til	  um	  siðina,	  þá	  bæði	  í	  bókinni	  Maðurinn	  og	  trúin	  og	  fá	  að	  afla	  sér	  

upplýsinga	  á	  netinu.	  

Úrvinnsla:	   Hver	   hópur	   setur	   upp	   leikþátt	   um	   brúðkaup.	   Má	   nota	   tónlist	   og	   alla	   þá	  

fylgihluti	  sem	  þeim	  dettur	  í	  hug	  að	  nota.	  

Að	   lokum	   verður	   umræða	   um	   hvað	   nemendum	   fannst	   líkt	   og	   ólíkt	   með	  

brúðkaupssiðum	  í	  hverjum	  trúarbrögðum.	  Hvað	  þeim	  fannst	  merkilegast.	  

Hér	  er	  verið	  að	  vinna	  með	  kennsluaðferðirnar	  innlifunaraðferðir	  og	  tjáning.	  Það	  eru	  

þær	   kennsluaðferðir	   þar	   sem	   nemendur	   lifa	   sig	   inn	   í	   aðstæður	   og	   tjá	   sig	   með	  

einhverjum	  hætti.	  Leikræn	  tjáning	  er	  einn	  af	  undirflokkum	  þessara	  kennsluaðferðar,	  

þar	   sem	   unnið	   er	   að	   því	   að	   efla	   ímyndunarafl	   og	   sköpunargáfu.	   Efla	   skilning	   á	  

mismunandi	   aðstæðum	   og	   hæfni	   nemenda	   til	   að	   setja	   sig	   í	   spor	   annarra.	   Tónlist,	  

söngur,	   hreyfing	   og	   dans	   er	   einnig	   undirflokkur	   þessarar	   kennsluaðferðar	   en	   þessi	  

aðferð	  tengist	  verkefninu	  með	  þeim	  hætti	  að	  nemendur	  mega	  nota	  tónlist	  og	  dans	  við	  

úrlausn	   verkefnisins.	   Þar	   sem	   nemendur	   eiga	   að	   leika	   brúðkaupsiðinn	   er	   verið	   að	  

vinna	  með	   líkams-‐	  og	  hreyfigreind.	  Einnig	   er	   verið	   að	  vinna	  með	   tónlistargreindina	  

þar	  sem	  nemendur	  geta	  spilað	  tónlist	  til	  að	  tengjast	  hugarástandinu	  í	  verkefninu.	  Hér	  

er	  verið	  að	  uppfylla	  þau	  skilyrði	  sem	  aðalnámskrá	  segir	  um	  að	  nemendur	  eiga	   í	   lok	  

10.	   bekkjar	   að	   geta	   sett	   sig	   í	   spor	   fólks	  með	   ólíkan	   bakgrunn	   og	   viðhorf,	   á	   ýmsum	  

stöðum	  og	  tímum.	  

Andlát	  

Kveikja	  

Hér	   eiga	   nemendur	   að	   skoða	   þær	   hefðir	   sem	   tíðkast	   þegar	   kemur	   að	   andláti	   og	  

greftrun.	  Hver	  trúarbrögð	  verða	  tekin	  fyrir	  og	  rætt	  verður	  um	  þær	  hefðir	  sem	  eiga	  sér	  

stað	  við	  slíkar	  aðstæður.	  Hvað	  er	  líkt	  og	  ólíkt	  hjá	  trúarbrögðunum.	  

Framkvæmd	  

Nemendur	  verða	  búnir	  að	  lesa	  sér	  til	  um	  andlát	  og	  þær	  hefðir	  sem	  eru	  hjá	  gyðingdómi	  

á	  bls:	  22,	  kristinni	  trú	  á	  bls:	  38,	  íslam	  á	  bls:	  56,	  hindúasið	  á	  bls:	  72	  og	  búddadómi	  á	  

bls:	  87.	  Nemendur	  eiga	  að	  geta	  gert	  grein	  fyrir	  mismunandi	  siðvenjum	  eftir	  

trúarbrögðum	  við	  andlát.	  

Kennslan	  mun	  byggjast	  á	  útlistunarkennslu,	  umræðu-‐	  og	  spurnaraðferðum.	  	  

Útlistunarkennsla	  byggist	  á	  því	  að	  kennarar	  miðla	  þekkingu,	  útskýra	  eða	  útlista,	  reifa	  

eða	  ræða	  ólíkar	  leiðir,	  sjónarhorn	  eða	  lausnir	  eða	  vekja	  til	  umhugsunar.	  

Myndmiðlar:	  Helstu	  myndmiðlar	  sem	  notaðir	  eru	  í	  skólum	  hér	  á	  landi	  eru	  líkön,	  

kennslumyndir,	  glærur,	  litskyggnur	  og	  kvikmyndir.	  Kennarinn	  gæti	  notað	  power-‐

point	  glærur,	  til	  þess	  að	  ná	  að	  komast	  yfir	  sem	  mest	  efni	  á	  sem	  minnstum	  tíma	  og	  til	  

þess	  að	  koma	  nemendum	  fljótt	  og	  örugglega	  inn	  í	  nýtt	  efni.	  	  

Aðalnámskrá	  grunnskóla	  segir	  að	  umræðu-‐	  og	  spurnaraðferðirnar	  auki	  hæfni	  í	  

samfélagsgreinum	  og	  þjálfi	  samræður	  og	  gagnrýna	  hugsun.	  

Fyrirlestur:	  Fyrirlesari	  reifar	  og	  ræðir	  ákveðið	  álitamál,	  kynnir	  ákveðið	  markmið	  eða	  

meginreglur	  og	  einbeitir	  sér	  að	  því	  að	  miðla	  tiltekinni	  þekkingu.	  Hér	  kemur	  

málgreindin	  við	  sögu.	  Í	  aðalnámskrá	  segir	  að	  nemendur	  eigi	  að	  hafa	  náð	  hæfni	  við	  að	  

fást	  við	  og	  greina	  viðfangsefni	  sem	  snerta	  trú,	  lífsviðhorf	  og	  siðferði	  og	  tengjast	  

spurningum	  um	  merkingu	  og	  tilgang	  lífsins.	  Þessum	  markmiðum	  er	  stefnt	  að	  með	  

þessu	  verkefni.	  

Þegar	  búið	  er	  að	  fjalla	  um	  alla	  þessa	  þætti	  sem	  hér	  hafa	  komið	  fram	  væri	  hentugt	  að	  

láta	  nemendur	  skrifa	  stutta	  ritgerð	  þar	  sem	  þeir	  bera	  saman	  	  fimm	  stærstu	  

trúarbrögð	  heimsins.	  Hvað	  er	  líkt	  með	  þeim	  og	  hvað	  er	  ólíkt.	  En	  eitt	  af	  

hæfniviðmiðum	  aðalnámskrár	  er	  að	  nemendur	  eigi	  að	  geta	  rætt	  og	  borið	  saman	  ólík	  

trúar-‐og	  lífsviðhorf	  og	  gert	  sér	  grein	  fyrir	  hvað	  er	  sameiginlegt	  með	  þeim	  og	  hvað	  er	  

sérstætt.	  

	  

	  

	  

	  

	  

	  

	  

	  

	  

	  

	  

	  

	  

Hér	  koma	  svo	  opin	  verkefni	  sem	  hægt	  er	  að	  gera	  sem	  sjálfstætt	  verkefni	   í	   lok	  

hvers	  kafla.	  

Hugarflug	  með	  leiðsögn	  

	  

	  Hinduasiður	  (hægt	  að	  nota	  hvaða	  trúarbragð	  sem	  er)	  

Kennari	  slekkur	  ljósin	  og	  kveikir	  á	  kertum.	  Hann	  biður	  svo	  nemendur	  um	  að	  koma	  sér	  

vel	  fyrir	  og	  slaka	  á.	  	  

Aðferð:	  

Nú	  þegar	  þið	  hafið	  komið	  ykkur	  þægilega	   fyrir	  með	   lokuð	  augun	  skuluð	  þið	   fara	  að	  

huga	   að	   önduninni.	  Öll	   athyglin	   fer	   í	   öndunina.	  Anda	   rólega	   inn	  um	  nefið	   og	  út	   um	  

munninn.	  Þegar	  andað	  er	  inn	  skulið	  þið	  telja	  rólega	  upp	  í	  fjóra	  og	  eins	  þegar	  þið	  andið	  

út	  (þetta	  er	  endurtekið	  nokkrum	  sinnum).	  Slaka	  á	  og	  einbeita	  sér	  að	  önduninni.	  

Nú	  farið	  þið	  í	  huganum	  til	  Indlands,	  þið	  megið	  velja	  hvort	  þið	  farið	  aftur	  í	  tímann	  eða	  

eruð	  stödd	  í	  nútíðinni.	   	  Eruð	  þið	  í	  sveit,	  þorpi	  eða	  borg?	  Sjáið	  nú	  fyrir	  ykkur	  svæðið,	  

eruð	   þið	   úti	   eða	   inni?	   Hvaða	   lykt	   finnið	   þið?	   Munið	   að	   þið	   eruð	   að	   ferðast	   um	   í	  

huganum	  og	  það	  sér	  ykkur	  engin.	  Athugið	  að	  þetta	  er	  persóna	  sem	  þið	  eruð	  að	  fylgjast	  

með	  og	  hún	  hvorki	  heyrir	  eða	  sér	  ykkur.	  

Nú	   staldrið	   þið	   aðeins	   við	   og	   spáið	   í	   hvaða	   stétt	   persóna	   ykkar	   tilheyrir?	   Er	   hún	  	  

brahmani,	   kshatriya,	   skudra	   eða	   asprshya,	   paria?	   Hvernig	   lítur	   hún	   út?	   Er	   fólk	   í	  

kringum	  hana	  ef	  svo	  er	  ,	  hverjir	  eru	  það?	  Hvað	  er	  að	  gerast	  í	  kringum	  persónu	  ykkar.	  

Er	  hún	  glöð	  eða	  döpur,	  af	  hverju?	  

Nú	   er	   komin	   tími	   til	   að	   fara	   til	   baka,	   mjög	   hægt	   og	   rólega.	   Byrjum	   á	   því	   að	   veita	  

önduninni	  athygli,	  þið	  eruð	  enn	  afslöppuð.	  Þið	  eruð	  byrjuð	  að	  átta	  ykkur	  á	  því	  hvar	  

þið	  eruð	  stödd.	  Finnið	  fyrir	  því	  að	  fætur	  ykkar	  snerta	  gólfið,	  þegar	  þið	  eruð	  tilbúin,	  þá	  

opnið	  þið	  augun,	  teygið	  ykkur	  og	  aðlagist	  umhverfinu	  ykkar.	  

Nú	  snúið	  þið	  ykkur	  að	  sessunaut	  ykkar	  og	  segið	  frá	  upplifun	  ykkar.	  

Innlifunaraðferðir	  og	  tjáning	  eru	  þær	  aðferðir	  kallaðar	  sem	  öðrum	  aðferðum	  

fremur	  krefjast	  þess	  að	  nemendur	  „lifi	  sig	  inn	  í“	  aðstæður	  eða	  tjái	  sig	  á	  einhverskonar	  

hátt.	  Aðalnámskráin	  mælir	  með	  þessari	  aðferð	  því	  að	  með	  henni	  er	  verið	  að	  vekja	  

nemendur	  til	  umhugsunar,	  fá	  þá	  til	  að	  velta	  fyrir	  sér	  mismunandi	  hliðum	  tiltekins	  

máls.	  Hér	  er	  verið	  að	  kenna	  þeim	  að	  setja	  sig	  í	  spor	  og	  taka	  tillit	  til	  annara.	  

Nemendur	  búa	  til	  námspil.	  	  

	  

Nemendum	  skipt	  í	  fimm	  hópa.	  Hver	  hópur	  á	  að	  gera	  námsskpil	  um	  ein	  trúarbrögð.	  Ein	  
trúarbrögð	  á	  hóp.	  

Námsspil	  til	  upprifjunar	  og	  þjálfunar:	  möguleikar	  á	  að	  búa	  til	  námsspil	  eru	  óþrjótandi	  

og	  geta	  nemendur	  auðveldlega	  gert	  það	  sjálfir.	  Að	  búa	  til	  námsspil	  er	  krefjandi	  

viðfangsefni	  og	  eru	  þau	  oft	  þannig	  að	  nemendur	  þurfa	  að	  leysa	  verkefni	  sem	  tengjast	  
náminu	  um	  leið	  og	  þeir	  spila.	  Til	  eru	  margar	  útfærslur	  og	  hægt	  er	  að	  nýta	  námsspil	  í	  öllum	  

námsgreinum.	  Að	  lokum	  geta	  nemendur	  fengið	  að	  skiptast	  á	  að	  spila	  með	  spilin	  sem	  hinir	  

gerðu.	  

Stafarugl	  og	  krossgáta	  

Hér	  koma	  síðan	  tvær	  þrautir,	  önnur	  þrautin	  er	  stafaraugl	  og	  hin	  er	  krossgáta.	  
Þessar	  þrautir	  eru	  í	  flokki	  kennsluaðferða	  þulunám	  og	  þjálfunaræfingar	  sem	  eru	  með	  

það	  að	  markmiði	  að	  kanna	  þekkingu	  nemenda	  og	  festa	  hana	  í	  minni	  eða	  þjálfa	  leikni	  og	  
efla	  færni	  á	  einhverju	  ákveðnu	  sviði.	  

	  

Skriflegar	  æfingar	  eru	  undirflokkur	  í	  kennsluflokknum	  þulunám	  og	  þjálfunaræfingar	  og	  

byggjast	  á	  því	  að	  nemendur	  leysi	  skrifleg	  verkefni	  úr	  námsefni.	  Þetta	  er	  hægt	  að	  nota	  til	  
að	  dýpka	  skilning	  nemenda	  á	  efninu	  á	  skemmtilegan	  hátt.	  

Stafarugl.	  Finnið	  orðin	  sem	  eru	  hér	  að	  neðan.	  Þau	  geta	  verið	  bæði	  upp,	  niður	  og	  á	  ská.	  

Tvö	  af	  þessum	  orðum	  eru	  ekki	  í	  stafaruglinu.	  Hvaða	  orð	  eru	  það?	  

R	   B	   A	   Q	   Y	   Y	   A	   V	   T	   A	   B	   B	   A	   S	   N	  

T	   A	   I	   M	   M	   X	   D	   P	   I	   D	   K	   J	   B	   V	   O	  

Z	   X	   M	   B	   T	   S	   D	   A	   R	   L	   K	   A	   H	   B	   K	  

Q	   L	   B	   Í	   L	   C	   Ú	   N	   I	   Y	   L	   M	   R	   R	   V	  

G	   F	   J	   V	   R	   Í	   B	   F	   G	   N	   F	   U	   O	   M	   Ú	  

A	   K	   S	   O	   M	   G	   A	   S	   L	   E	   K	   N	   W	   R	   A	  

H	   M	   E	   S	   S	   Í	   A	   S	   E	   X	   Ó	   K	   T	   U	   P	  

U	   A	   X	   K	   S	   X	   L	   L	   H	   A	   R	   U	   X	   Á	   U	  

K	   W	   L	   S	   U	   H	   Ó	   R	   Í	   U	   A	   R	   S	   Y	   G	  

Q	   I	   S	   L	   A	   M	   J	   S	   T	   P	   N	   K	   B	   P	   R	  

K	   S	   S	   K	   A	   Ú	   D	   S	   V	   R	   A	   M	   F	   D	   W	  

S	   V	   M	   O	   D	   P	   U	   N	   R	   R	   E	   V	   P	   C	   O	  

C	   S	   S	   N	   Z	   A	   C	   C	   T	   K	   M	   Y	   I	   W	   P	  

O	   I	   I	   C	   L	   B	   C	   A	   K	   N	   M	   Y	   Q	   H	   I	  

I	   H	   Z	   K	   Y	   I	   U	   A	   G	   D	   B	   F	   L	   L	   S	  

	  ALLAH	   BIBLÍA	   BÚDDA	  

HELGIRIT	   HINDÚ	   ISLAM	  

JÓL	   KARMA	   KLAUSTUR	  

KÓRAN	   MEKKA	   MESSÍAS	  

MOSKA	   MUNKUR	   PÁSKAR	  

PÍLAGRÍMAR	   SABBAT	   SHIVA	  

TRÚ	   KRISHNA	   ANDI	  

	  

	  

	  

Lausnin	  á	  þessari	  gátu	  er	  á	  næstu	  síðu.	  

ALLAH(5,11,NW)	  BIBLÍA(2,1,SE)	  BÚDDA(7,5,N)	  HELGIRIT(9,8,N)	  HINDÚ(2,15,NE)	  ISLAM(2,10,E)	  

JÓL(7,10,N)	  KARMA(11,2,SE)	  KLAUSTUR(4,15,NE)	  KÓRAN(11,6,S)	  MEKKA(12,11,SW)	  

MESSÍAS(2,7,E)	  MOSKA(5,6,W)	  MUNKUR(12,4,S)	  PÁSKAR(15,7,SW)	  PÍLAGRÍMAR(10,10,NW)	  

SABBAT(14,1,W)	  SHIVA(15,15,NW)	  TRÚ(13,7,NE)	  

R	   B	   A	   Q	   Y	   Y	   A	   V	   T	   A	   B	   B	   A	   S	   N	  

T	   A	   I	   M	   M	   X	   D	   P	   I	   D	   K	   J	   B	   V	   O	  

Z	   X	   M	   B	   T	   S	   D	   A	   R	   L	   K	   A	   H	   B	   K	  

Q	   L	   B	   Í	   L	   C	   Ú	   N	   I	   Y	   L	   M	   R	   R	   V	  

G	   F	   J	   V	   R	   Í	   B	   F	   G	   N	   F	   U	   O	   M	   Ú	  

A	   K	   S	   O	   M	   G	   A	   S	   L	   E	   K	   N	   W	   R	   A	  

H	   M	   E	   S	   S	   Í	   A	   S	   E	   X	   Ó	   K	   T	   U	   P	  

U	   A	   X	   K	   S	   X	   L	   L	   H	   A	   R	   U	   X	   Á	   U	  

K	   W	   L	   S	   U	   H	   Ó	   R	   Í	   U	   A	   R	   S	   Y	   G	  

Q	   I	   S	   L	   A	   M	   J	   S	   T	   P	   N	   K	   B	   P	   R	  

K	   S	   S	   K	   A	   Ú	   D	   S	   V	   R	   A	   M	   F	   D	   W	  

S	   V	   M	   O	   D	   P	   U	   N	   R	   R	   E	   V	   P	   C	   O	  

C	   S	   S	   N	   Z	   A	   C	   C	   T	   K	   M	   Y	   I	   W	   P	  

O	   I	   I	   C	   L	   B	   C	   A	   K	   N	   M	   Y	   Q	   H	   I	  

I	   H	   Z	   K	   Y	   I	   U	   A	   G	   D	   B	   F	   L	   L	   S	  

ORÐIN	  KRISHNA	  OG	  ANDI	  ERU	  EKKI	  Í	  STAFARUGLINU	  

Fengið	  af	  	  síðunni:	  
http://puzzlemaker.discoveryeducation.com/WordSearchSetupForm.asp	  

Krossgáta	  

• Lóðrétt	  

• 2.	  Réðu	  yfir	  gyðingum	  á	  dögum	  Jesú	  (29)	  

• 3.	  Vígsla	  sem	  tengist	  unglinsárunum	  hjá	  kristnum	  mönnum	  (37)	  

• 5.	  Lögmál	  sem	  felur	  í	  sér	  að	  verk	  manns	  í	  einu	  lífi	  ákvarðar	  stöðu	  hans	  í	  því	  

næsta	  (65)	  

• 8.	  Líklega	  útbreiddasta	  aðferð	  tilbeiðslu	  (10)	  

• 9.	  Annað	  orð	  yfir	  goðsagnir	  (8)	  

• 10.	  Trú	  á	  einn	  guð	  (9)	  

• 12.	  Æðsti	  yfirmaður	  rómversk-‐kaþólsku	  kirkjunnar	  (38)	  

• 14.	  Það	  sem	  hvíldardagur	  gyðinga	  nefnist	  (15)	  

Lárétt	  

• 1.	  Það	  sem	  Múhameð	  er	  í	  augum	  múslima	  (52)	  

• 4.	  Þekking	  á	  trúarbrögðum	  vinnur	  gegn______	  (7)	  

• 6.	  Það	  sem	  verðandi	  búddamunkar	  fá	  er	  m.a	  (78)	  

• 7.	  Borg	  sem	  Múhameð	  flúði	  til	  árið	  622	  (51)	  

• 8.	  Trúarbrögð	  sem	  sprottin	  eru	  upp	  úr	  hindúasið	  (62)	  

• 11.	  Hugmynd	  sem	  er	  sameiginleg	  búddhadómi	  og	  hindúasiði	  (83)	  

Lokaorð	  

Hér	  hefur	  verið	  fjallað	  um	  mikilvægi	  trúarbragðakennslu	  í	  grunnskólum	  og	  að	  

fjölbreyttir	  kennsluhættir	  geti	  gert	  námið	  skemmtilegt.	  Einnig	  að	  kennsla	  um	  ólík	  

trúarbrögð	  geti	  komið	  í	  veg	  fyrir	  fordóma.	  

Trúarbragðafræði	  er	  mjög	  áhugavert	  efni,	  og	  finnst	  mér	  í	  raun	  varla	  hægt	  að	  kenna	  

sögu,	  siðfræði	  og	  landafræði	  án	  þess	  að	  trúarbragðafræðin	  komi	  inn	  í	  það	  líka.	  Trúin	  er	  

það	  stór	  hluti	  af	  menningu	  okkar	  og	  má	  því	  ekki	  fá	  minna	  vægi	  í	  skólum.	  Einnig	  í	  ljósi	  þess	  

að	  nú	  búum	  við	  í	  fjölmenningarsamfélagi	  og	  ólíkar	  hefðir	  og	  trúarbrögð	  eru	  orðin	  mikið	  
meira	  áberandi	  heldur	  en	  þegar	  ég	  var	  barn.	  Þess	  vegna	  tel	  ég	  mikilvægi	  

trúarbragðakennslu	  vera	  mikið	  til	  að	  koma	  í	  veg	  fyrir	  fordóma	  og	  staðalímyndir.	  

Eins	  væri	  gaman	  að	  velta	  fyrir	  sér	  nýjum	  trúarbrögðum,	  er	  hentileika	  trú	  ekki	  eitthvað	  sem	  

er	  komin	  til	  að	  vera,	  þá	  að	  fjöldi	  fólks	  sem	  iðkar	  ekki	  trúna	  sína	  en	  heldur	  upp	  á	  

hátíðisdaga	  eða	  finnur	  trúnna	  í	  aðstæðum	  þar	  sem	  þau	  hræðast,	  eins	  og	  til	  dæmis	  áður	  en	  

farið	  er	  í	  flug	  eða	  í	  próf?	  Ég	  hef	  einnig	  velt	  því	  mikið	  fyrir	  mér	  hvort	  ekki	  væri	  hægt	  að	  bera	  

saman	  fótbolta	  og	  trúarbrögð.	  Þar	  sem	  ég	  er	  gift	  miklum	  fótboltaáhugamanni	  og	  þegar	  ég	  

fylgist	  með	  honum	  horfa	  á	  leik,	  þá	  minnir	  það	  mig	  stundum	  á	  tilbeiðslu	  mjög	  trúaðs	  

einstaklings	  sem	  verður	  vitni	  af	  kraftaverki	  á	  vellinum,	  þegar	  mörk	  eru	  skoruð.	  Tilbeiðsla	  

goðsagna,	  átrúnað	  á	  hetjum	  sem	  aldrei	  munu	  gleymast.	  Farið	  er	  í	  pílagrímsferðir	  á	  

stórleiki	  þar	  sem	  baráttusöngvar	  eru	  sungnir	  og	  klætt	  sig	  upp	  í	  helgiklæðum	  í	  lit	  lið	  síns	  

svo	  fátt	  eitt	  sé	  nefnt.	  

En	  þetta	  gæti	  reyndar	  verið	  skemmtileg	  kveikja	  á	  umræðu	  hjá	  nemendum	  í	  

trúarbragðafræði,	  hvað	  er	  trú?	  Hvað	  er	  ekki	  trú?	  

Eins	  og	  fram	  hefur	  komið	  í	  þessari	  greinagerð	  eru	  til	  margar	  kennsluaðferðir	  og	  er	  ekki	  

nein	  ein	  endilega	  betri	  en	  önnur.	  Útlistunarkennslan	  er	  sú	  algengasta,	  þar	  sem	  kennarinn	  

er	  að	  miðla	  efninu	  í	  formi	  fyrirlestra	  og	  með	  powerpoint.	  En	  það	  er	  hægt	  að	  gera	  svo	  

margt	  annað,	  og	  það	  var	  það	  sem	  mig	  langaði	  að	  ná	  fram	  með	  þessu	  verkefni,	  þá	  að	  sýna	  
fram	  á	  fleiri	  möguleika	  í	  kennslu	  um	  trúarbrögð.	  Það	  var	  síðan	  þessi	  setning	  ,,Segðu	  mér	  

og	  ég	  gleymi,	  sýndu	  mér	  og	  ég	  gæti	  munað,	  leyfðu	  mér	  að	  gera	  og	  ég	  skil”	  sem	  greip	  mig	  

og	  mun	  ég	  hafa	  hana	  að	  leiðarljósi	  þegar	  kemur	  að	  því	  að	  ég	  fari	  	  að	  kenna.	  

